
Fortizzi Erodjani fid-Dezert:
Makeronte fil-Gordanja

It-Taghlim ta’ San Pawl
dwar l-imhabba vera

Kif Kristu sar il-Qassis il-Kbir (2)

It-Talb u I-Kelma ta’ Alla
fl-ezortazzjoni appostolika Verbun Domini

28 1l-Lhud fl-Evangelju skont San Mattew N. 2

Zakkew - Il-mahfra qabel 1-Istqarrija

Dominus Flevit
I1-Post fejn Gesti beka fuq Gerusalemm

ditorjal

ta’ P. Twanny Chircop ofm

KUMMISSARJI TAL-

ART IMQADDSA

JILTAQGHU

F'GERUSALEM

Bejn it-30 ta’ Jannar u 1-4 ta’ Frar li ghadda
jiena hadt sehem fit-Tielet Kungress
Internazzjonali tal-Kummissarji tal-Art
Imqaddsa, li sar fil-kunvent ta’ San Salvatur,
Gerusalemm. Dan il-Kungress gieghed isir
regolarment darba kull sitt snin, bl-iskop li
l-Kummissarji tal-Art Imqaddsa mid-dinja
kollha jiltagghu flimkien u jiddiskutu temi

li huma ta’ interess ghalihom fil-hidma
taghhom favur il-missjoni tal-Art Imqaddsa.
Naturalment il-Kungress kien ukoll okkazjoni
biex jiltaqghu personalment mal-Patri
Kustodju tal-Art Imqgaddsa u mal-Patrijiet
Frangiskani li jghixu f’Gerusalemm u fid-
diversi Santwarji tal-Fidwa.

Ghall-Kungress gie mistieden ukoll il-
Ministru General tal-Ordni Frangiskan, Patri
José Rodriguez Carballo ofm, li tkellem dwar
l-importanza tal-hidma taghna 1-Kummissarji
u wera kemm ghandu ghal galbu I-missjoni
tal-Art Imqaddsa, li hi l-gawhra tal-
missjonijiet tal-Ordni Frangiskan. Il-prezenza
tieghu mlietna bil-kuragg li 1-Ordni jimpenja
ruhu biex il-missjoni tal-Art Imqaddsa tkun
aktar maghrufa, u biex jigu aktar Patrijiet
Frangiskani bhala missjunarji fid-diversi
santwarji.

L-iskop principali tal-Kungress kien li
ahna l-Kummissarji nfasslu flimkien xi linji
direttivi, li sejjahnilhom vademecum, biex
jghinuna fil-hidma taghna ta’ promozzjoni
brizq l-Art Imgaddsa. Hu importanti li
1-hidma taghna tkun ikkoordinata, kemm
ghaliex illum hu aktar facli li jsehh dan bil-



...editorjal

Kummissarji
tal-Art Imgaddsa
jiltagghu
f'Gerusalem

mezzi ta’ komunikazzjoni,
kif ukoll ghaliex il-prezenza
ta’ Kummissarjati tal-

Art Imgaddsa fl-Ordni
qieghda tonqos. Hemm
zoni fejn provingji
jinghaqdu flimkien jew

fejn hemm nuqgqas kbir ta’
vokazzjonijiet, u ghalhekk
mhux dejjem hemm il-
prezenza ta’ Kummissarju.
Dan johloq vojt kbir, ghaliex
hemm pajjizi li fihom

ma hemmx possibilita li
ssir promozzjoni favur
1-Art Imqaddsa, jew jigu
organizzati pellegrinaggi.

Tema ohra importanti li giet
diskussa kellha x’taqgsam
mal-gabra annwali li ssir
brizq il-missjoni tal-Art
Imqaddsa fid-djocesijiet
kollha tad-dinja. Hi l-gabra
maghrufa bhala “tal-
Gimgha 1-Kbira’, li f’Malta
nafuha ahjar bhala “tal-
Qabar ta’ Kristu”. Sa ftit tas-

snin ilu kienu 1-Kummissarji
li kienu jorganizzaw il-gabra
u jibaghtu l-offerti fil-
Kustodja tal-Art Imqaddsa,
biex bihom jinzammu
s-santwarji, l-iskejjel, il-
kunventi, l-istituzzjonijiet
akkademici u dawk
karitattivi li l-Kustodja
tmexxi fil-parrocéi. Imma
f'dawn l-ahhar snin, f’xi
pajjizi fejn ma hemmx
Kummissarji, il-gabra tigi
organizzata mid-djocesi, u
mhux dejjem ikun hemm
gharfien shih dwar l-iskop
taghha. Ghall-grazzja ta
Alla ahna f’Malta ghadna
norganizzaw il-gabra u
attivitajiet ohrajn favur I-Art
Imqaddsa bir-responsabilta
diretta tal-Kummissarju
tal-Art Imqaddsa, u
b'kollaborazzjoni tajba
hafna mal-Knisja lokali u
mal-isqfijiet taghna, li anzi
jinkuragguna fil-hidma
taghna u jakkumpanjaw

ukoll pellegrinaggi djocesani
fl-Art Imqaddsa.

Matul il-Kungress kellna
x-xorti li nsiru nafu ahjar
l-attivitajiet tal-Kustodja.
Rajna bghajnejna x-xoghol
ta’ manutensjoni intensiva

li sar fil-kunvent ta’ San
Salvatur, fil-kurja kustodjali,
l-infermerija fejn huma
irtirati I-patrijiet anzjani

u morda, u fil-biblijoteka
1-gdida. Rajna x-xoghol ta’
manutensjoni li sar fil-
kunvent ta’ Betfage u 1-bini
ta’ bosta appartamenti ghall-
koppji u familji insara ta’
Gerusalemm. Kellna laqghat
mal-professuri u arkeologi
tal-iStudium Biblicum
Franciscanum, li organizzaw
ghalina anke xi hargiet f’siti
arkeologici tal-Kustodja.

Naturalment ma nagsux
il-mumenti ta’ talb liturgiku
fis-santwarji. L-aktar
mument importanti kien



certament il-quddiesa li
¢celebrajna fil-Bazilika tal-
Qabar ta’ Kristu, kif ukoll
is-sehem taghna fil-Via Crucis
tal-Gimgha wara nofsinhar
fit-toroq ta’ Gerusalemm.
Kellna quddies li kien
iccelebrat mill-Patrijarka
Latin ta’ Gerusalemm, Mons.
Fuoad Twal, u min-Nunzju

u Delegat Apostoliku, Mons.
Antonio Franco, li tkellmu
dwar ir-rwol importanti
tal-Frangiskani fil-Kustodja
tal-Art Imqaddsa f’relazzjoni
mal-Knisja lokali kif ukoll
fid-djalogu ekumeniku mal-
Knejjes 1-ohrajn insara li huma
prezenti.

Ghalija l-aktar mumenti
sbieh kienu dawk li fihom
ahna l-Kummissarji konna
nghixu flimkien mal-
patrijiet fil-kunvent ta’ San
Salvatur, partikularment
il-hinijiet tal-ikel flimkien

u tar-rikreazzjoni fid-divan
tal-kunvent. L-ospitalita tal-
patrijiet fil-kunvent ta’ San
Salvatur hi maghrufa minna
-Kummissarji li ta’ spiss
nghaddu f'dan i¢-centru tal-
hidma kollha tal-Kustodja.

Proprju f'dawn l-ahhar
gimghat ircevejna l-ahbar
tan-niket tal-mewt ta’ wiehed
mill-aktar patrijiet maghrufa
fil-kunvent ta’ San Salvatur,
Fra Ovidio Duenas ofm, li
miet fl-14 ta’ Marzu fl-eta

ta’ 71 sena. Fra Ovidio kien
responsabbli ghal aktar minn
30 sena mill-hanut tal-oggetti
sagri fl-istess kunvent ta’ San
Salvatur. Fra Ovidio, li kien
Spanjol, kien bniedem li

jafuh il-Kummissarji kollha.
Iddedika hajtu ghas-servizz
tal-Kustodja tal-Art Imqaddsa,
1-ewwel bhala fra lajk fil-k¢ina
ta’ San Salvatur u mbaghad
bhala responsabbli tal-oggetti
religjuzi. Fil-hanut tieghu ahna
l-Kummissarji u l-pellegrini
ma konniex immorru biss biex
nixtru ikoni, slaleb, kuruni
tal-madreperla, Bambini
tal-Milied, xemgha, u elf haga
ohra. Mhux l-ewwel darba li
Fra Ovidio kien jirregalalna
bxejn tant oggetti bgalb
generuza. Imma l-waqgfa
ghand Fra Ovidio kienet
tfisser ukoll mument ta’
fraternita, li fih dejjem kien
joffrilna ikel u xorb filwaqt li
jitlobna informazzjoni dwar
il-pellegrini taghna li bosta
minnhom kien jathom.

Fra Ovidio kien jinzel ta’
kuljum fI-4.30 ta’ filghodu
ghall-ewwel quddiesa fil-
Qabar ta’ Kristu. Kien ikun
prezenti ghall-okkazjonijiet
liturgici kollha tal-Kustodja
fid-diversi festi tas-Santwarji,
u kellu gharfien tajjeb hafna
tal-uzanzi tac-celebrazzjonijiet
tal-Kustodja. Kien bniedem li
habb il-Kustodja u I-missjoni
tal-Art Imqaddsa. Permezz
tar-Rivista taghna nixtiequ
nfakkru lil dan il-fra semplici
imma verament Frangiskan

li jibga’ ghalina lkoll ta’
ispirazzjoni fil-hidma taghna
biex il-Kustodja tal-Art
Imqgaddsa tkun maghrufa u
mahbuba minna l-patrijiet u
mill-pellegrini u I-hbieb ta’ din
il-missjoni qaddisa.

FORTIZZIIERODYANI
FID-DEZERT:
MAKERONTE

FIL;:GORDANJA

Noel Muscat ofm

Ir-re Erodi I-Kbir (74 q.K. - 4 w.K.) kien ¢ertament tirann krudil, imma baqa’ maghruf
ghall-progetti grandjuzi ta® monumenti li bena. Hu rega’ bena t-Tempju ta’ Gerusalemm fuq
skala aktar majestuza fis-snin 20-19 q.K., u I-bini tal-btiehi u l-porti¢i kompla matul kwazi
nofs seklu (cfr. Gw 2,20). Hu bena palazz mill-isbah fit-Torri ta’ David jew i¢-Cittadella, fuq

ix-xaqliba tal-punent ta’
Gerusalemm, u I-fdalijiet tat-
tliet torrijiet kbar iddedikati
ghal huh Phasael, ghal martu
Mariamme u ghal habibu
Hyppicus wiehed ghadu
jista’ jammirahom sallum
fil-foss li hemm fl-istess
Cittadella magenb il-Bieb ta’
Gaffa. Erodi bena wkoll port
artifi¢jali mill-isbah fit-Torri
ta’ Straton fuq il-kosta tal-
Mediterran, u semma’ dan
il-port Cesarija Marittima.

Billi Erodi kien mill-
Idumija, hu kien imdorri
jghix fid-dezert, u jidher

li kien jippreferi d-dezert
tal-Lhudija, Geriko u
1-Bahar il-Mejjet. Hu qatta’
l-ahhar perjodu ta’ hajtu
fin-nixxighat termali ta’
Kallirohe fuq ix-xaqliba
tal-Gordanja tal-Bahar
il-Mejjet. L-istoriku Lhudi
tal-qedem, Josephus Flavius,
li kiteb hafna dwar Erodi
partikolarment fil-De Bello
Judaico (II-Gwerra Lhudija),
jghidilna li Erodi “qasam
in-naha l-ohra tal-Gordan

u mar fin-nixxighat shan

ta’ Kallirohe, li jinzlu fl-
ghadira ta’ Asphaltitis.” Erodi
bena wkoll palazzi-fortizzi
kbar fid-dezert, inkluzi
I-Herodion, ftit kilometri
barra minn Betlehem,
il-fortizza ta Masada fuq
ix-xaqliba tan-nofsinhar tal-
Bahar il-Mejjet, il-fortizza ta
Alexandreion fil-Wied tax-
xmara Gordan, u l-fortizza
ta’ Makeronte (Machaerus)
fuq l-altipjan tad-dezert
tal—Gordanja, faccata ta’
Ghajn Gedi, fuq xifer ta’
gholja bejn Wadi Zerqa

Mza’in lejn it-tramuntana

u Wadi Heidan Mujib lejn
in-nofsinhar. Wara li miet
fil-belt ta’ Geriko, fejn kien
bena wkoll palazz manyjifiku,
Erodi ndifen fil-livell ta’ isfel
tal-fortizza ta’ Herodion.
F1-2007 1-arkeologu Israeljan
Netzer, li sadanittant miet,
flimkien ma’ grupp ta’
arkeologi mill-Universita
Ebrajka, habbar li kienu sab
sarkofagu fl-Herodion, li
identifika bhala l-qabar ta’
Erodi, skont id-deskrizzjoni
li jaghti Josephus Flavius.

Fiz-zjarat virtwali taghna
ta’ dawn il-fortizzi Erodjani
fid-dezert sejrin nibdew
bil-fortizza ta’ Makeronte
fil-Gordanja, li hi asso¢jata
ma rakkont importanti tal-
Vangeli, jigifieri l-martirju
ta’ Gwanni |-Battista minn
Erodi Antipa, iben Erodi
1-Kbir.

L-isem tal-fortizza bl-Gharbi
llum hu Mukawir. Hi gholja
forma ta’ lembut maqlub,
bhal hafna mill-fortizzi
Erodjani fid-dezert, u tinsab
xi 20 kilometru lejn il-1bi¢

ta’ Madaba, fuq it-Triq tas-
Salten. Dan il-promontorju
jinsab xi 720 metru fuq
il-livell tal-bahar. Hu jhares
fuq il-Bahar il-Mejjet, u
mill-qué¢cata wiehed jilmah
dehra stupenda tax-xaqliba
tal-punent tal-Bahar il-
Mejjet, partikolarment 1-oasi
ta’ Ghajn Gedi. Fi granet
¢ari wiehed jista’ jilmah fil-
boghod il-fortizza ta’ Masada
u dik ta’ Herodion.

L-eqdem tifkiriet ta’ din
il-fortizza fid-dezert imorru

lura lejn Zmien 1-Asmone;j.
L-ewwel fortizza nbniet
minn Alessandru Jannaeus
(103 - 76 q.K.) bl-iskop

li jiddefendi r-regjun
kontra n-Nabatej. Josephus
Flavius jikteb: “Meta hu
qies il-karatteristici ta’ dan
il-post, is-sultan tal-Lhud
Alessandru kien 1-ewwel
wiehed li bena fortizza f'dan
il-post” (Gwerra tal-Lhud,
7.6). Is-sena tal-bini tal-
fortizza x’aktarx kienet is-
sena 90 q.K. Meta Gabinius,
li kien ircieva l-ordnijiet
tal-general Ruman Pompeus,
attakka l-fortizza fis-sena
57 q.K., hu geridha ghal
kollox. Sena wara, 56 q.K.
il-qassis il-kbir Aristobulus
II mar jiskenn Makeronte,
wara li kien harab minn
Ruma. Hu l-ewwel kien
okkupa I-Alexandreion,
imma meta gie attakkat
minn Gabinius iddecieda

li jirtira Makeronte. Kien
akkumpanjat minn hafna
ribelli Lhud. Il-fortizza
imma regghet giet attakkata
mir-Rumani u hekk din
il-prezenza tal-Asmonej fuq
il-muntanja spic¢cat f’banju
ta’ dmija.

Erodi 1-Kbir kien konxju
mill-importanza strategika
tax-xaqliba tal-lvant
tal-Bahar il-Mejjet, u
ghaldagstant rega’ bena
Makeronte bhala fortizza

u palazz tieghu fis-snin
37-34 q.K. Skont Josephus
Flavius, Erodi bena hajt
bsahhtu madwar il-quccata
tal-promontorju, kif ukoll
torrijiet bsahhithom fuq
l-erbat itruf, ezattament kif

kien ghamel fl-Herodion.
Fi¢-centru tal-gholja forma
ta’ imbut, 1i hu catt, hu bena
l-palazz tieghu. Il-fdalijiet ta’
torri u tal-palazz ghadhom
jidhru sallum.

“Meta sar sultan, Erodi
haseb li dak il-post kien
jixraqlu l-akbar attenzjoni
biex hemm hu jibni fortizza,
l-aktar ghaliex dak il-post
kien qrib 1-Gharab u kien
jinsab f’pozizzjoni eccellenti
qrib is-saltna tieghu. Hu
ghaldaqgstant dawwar il-
muntanja bi swar u torrijiet,

Fdalijiet tat-Triclinium

e
- & . __:-I:

bena belt tahtha, li minnha
kienet titla’ triq lejn il-
quccata tal-muntanja. Hu
bena wkoll swar bsahhithom
madwar il-quccata kif ukoll
torrijiet li kienu sittin kubit
gholjin. Fi¢c-centru tal-hitan
Erodi bena palazz mill-isbah,
li kellu swali kbar u kwartieri
ghall-abitazzjoni. Hu haffer
ukoll bosta bjar f’postijiet
tajbin biex fihom jigbor
l-ilma tax-xita halli jgassmu
bl-abbundanza, b’tali

mod li donnu ried jisfida
n-natura u jiggarantixxi li

P —

l-fortifikazzjonijiet tieghu
ma jkunux jistghu jintrebhu
mill-ghedewwa” (Gwerra
Lhudija, 6.2).

Makeronte u l-martirju ta’
Gwanni I-Battista

Kien Erodi Antipa (20

q.K. - 39 wK.), iben Erodi
1-Kbir, li qafel fil-habs lil
Gwanni |-Battista fil-fortizza
ta’ Makeronte. Antipa kien
izzewweg lill-principessa
tan-Nabatej, imma mbaghad
iddivorzjaha biex izzewweg

el =,




lil Erodja, li kienet mart huh
Filippu. Skont ir-rakkont
tal-Vangelu skont San Mark
6,14-29, kien Erodi Antipa
li qafel fil-habs lil Gwanni
1-Battista u qatlu waqt ikla
minhabba l-mibeghda ta’
Erodja, li talbet ras Gwanni
fi platt wara li bintha Salome
dahlet tizfen quddiem

Erodi u l-mistednin tieghu.
Skont Josephus Flavius kien
f’Makeronte li Gwanni gie
magqful fil-habs u martirizzat

minn Erodi Antipa fis-sena
28 w.K. Dan hu r-rakkont
fl-opra Antiktajiet tal-Lhud
tal-istess Josephus:

“Xi whud mil-Lhud hasbu li
l-qerda tal-armata ta’ Erodi
kienet kastig ta’ Alla, li sar
bgustizzja, bhala hlas ghal
dak li Erodi kien ghamel
kontra Gwanni li kien
maghruf bhala I-Battista:
fil-fatt Erodi kien qatlu,
ghalkemm Gwanni kien
ragel gust, u kien ikkmanda

T N ol iy

lil-Lhud biex jezercitaw
il-virtujiet, kemm bhala
tjubija wiehed lejn l-iehor,
kif ukoll il-qima lejn Alla,
u kien jistedinhom jersqu
ghall-maghmudija. Kien
jghid li dak il-hasil (bl-
ilma) kien jigi accettat
minn Alla, jekk huma
kienu jaghmlu uzu minnu,
mhux biss biex iwarrbu
minnhom xi whud mid-
dnubiet, imma wkoll ghall-
purifikazzjoni tal-gisem;

E \ i Y



ghax kellhom iqisu li r-ruh
kienet tkun imnaddfa bmod
shih minn qabel minhabba
hajja ta’ tjieba. Issa meta bosta
ohrajn kienu resqu ffolol ghand
Gwanni, ghax kienu jitqganqlu
hafna meta kienu jisimghuh
jitkellem, Erodi, li kien jibza li
l-influwenza li kellu Gwanni fuq
in-nies setghet twassal biex il-
folol juru gawwa u jigu mheggin
biex jirvillaw kontrih (ghax
huma kienu donnhom lesti li
jaghmlu dak kollu li Gwanni
kien iwissihom biex jaghmlu),
haseb li I-ahjar haga kienet tkun
li joqtol lil Gwanni, biex jevita
kull inkwiet li jista’ jinqala, u
hekk hu kien jehles lilu nnifsu
mid-diffikulta li jehles lil dan
il-bniedem li kien jista’ jgieghlu
jindem qabel ma jkun tard

wisq. Ghaldagstant, minhabba
l-karattru suspettuz ta’ Erodi,
Gwanni ntbaghat Makeronte,
fil-kastell li jiena semmejt, u
hemmhekk gie maqtul. Issa
1-Lhud kienu tal-fehma li
l-qerda tal-armata ta’ Erodi
kienet kastig fuqu minn Alla, li
b’hekk ried jurih li ma hax pjacir
bdak li kien wettaq” (Joseph
Flavius, Antikitajiet tal-Lhud,
Ktieb 18, kap. 5,2).

L-aktar rakkont dettaljat dwar
il-martirju ta Gwanni l-Battista
nsibuh f’Mark 6:14-29:

“Is-sultan Erodi sama’ b'Gesu,
ghax ismu kien sar maghruf, u
xi whud bdew jghidu: ‘Gwanni
]-Battista gam mill-imwiet;
minhabba f’hekk li s-setghat
tal-mirakli geghdin jahdmu
fih! Imma ohrajn bdew jghidu:
‘Dan Elija’ U ohrajn: ‘Profeta,
bhal wiehed mill-profeti 1-ohra’
Izda Erodi, meta sama’ bih, qal:

‘Gwanni |-Battista, li jien qtajtlu
rasu, hu gam mill-mewt’

Ghax kien Erodi stess li baghat
jarresta lil Gwanni u gaflu
fil-habs minhabba Erodja,

mart huh Filippu, billi kien
izzewwigha hu. Ghax Gwanni
lil Erodi kien jghidlu: ‘Ma tistax
izzommbha int il-mara ta’ huk’
Ghalhekk Erodja saret toboghdu
u kienet trid toqtlu, imma ma
kinitx tista, ghax Erodi, li kien
jaf x’ragel tajjeb u qaddis kien
Gwanni, kien jibza’ minnu; u
kien iharsu mill-ghawg, u kien
ihobb joqghod jisimghu, ghad li
kien jibqa’ mhasseb hafna wara
li jisimghu.

Mela wasal jum tajjeb, meta
Erodi ghalaq sninu u ghamel
ikla lill-kbarat tieghu, lill-
fizzjali 1-gholja u lill-aqwa nies
tal-Galilija. Bint Erodja dahlet
tizfen, u ghogbot lil Erodi u lill-
mistednin tieghu. Is-sultan qal
lit-tfajla: ‘Ttlobni kull ma trid,

u jien naghtik kull ma titlobni.
U qalilha u halfilha: ‘“Titlobni
x’titlobni kollox naghtik, mqar
nofs is-saltna tieghi. Dik harget
u marret tistagsi lil ommbha:
‘Tghid x’nitolbu?’ ‘Ras Gwanni
1-Battista, wegbitha dik.

Malajr regghet dahlet tghaggel
quddiem is-sultan, talbitu u
qaltlu: Trridek issa stess taghtini
ras Gwanni l-Battista fuq platt.
Tnikket ghall-ahhar is-sultan,
izda minhabba l-gurament u
l-mistednin ma riedx jerga’
lura mill-kelma li taha. Malajr
is-sultan baghat suldat minn

ta’ madwaru u ordnalu li jgiblu
rasu. Dak mar u qataghlu rasu
fil-habs; mbaghad giebha fuq
platt u taha lit-tfajla, u t-tfajla
marret tatha lil ommha. Meta



d-dixxipli tieghu semghu
bdan, hadu I-gisem tieghu u
difnuh go qabar”

II-Vangelu ma jsemmix
il-fortizza ta’ Makeronte
bhala I-post li fih Gwanni
sofra l-martirju, imma
x-xhieda ta’ Josephus Flavius
li semmejna qabel hi prova li
din il-grajja sehhet proprju
fdin il-fortizza tad-dezert.
L-iskavi kixfu l-post fejn kien
jinsab it-triclinium, jew sala
tal-pranzijiet, u fejn x’aktarx
sehhet il-grajja li jirrakkonta
Mark fil-Vangelu tieghu.

Meta r-re Erodi Agrippa

I (41 - 44 wK.) miet il-
fortizza waqghet f’idejn
l-amministrazzjoni tal-
Prefett Ruman tal-Lhudija.
Matul I-ewwel rewwixta tal-
Lhud kontra r-Rumani, fis-

sena 66 w.K., il-fortizza giet
okkupata mir-ribelli, li damu
jzommubha sas-sena 72 w.K,,
meta sfat kompletament
meqruda mil-Legjuni
Rumani taht il-kmand

ta’ Lucilius Bassus. Minn
dak il-waqt il-fortizza ta’
Makeronte sfat abbandunata
ghal sekli shah. Fi zmien
il-hakma Bizantina tal-Art
Imqaddsa jissemma r-rahal
ta’ Machaberos f'dawn
l-inhawi.

Zjara lis-sit arkeologiku
ta’ Makeronte

Il-fortizza ta Makeronte hi
mibnija fuq xifer ta’ gholja
maghrufa bl-Gharbi bl-isem
ta’ Qal’at al-Mishnagqa, bejn
Wadi Zerqa Ma’in u Wadi
Heidan Mujib (il-hondoq fuq

ix-xmara Arnon) fir-Renju
Haxemita tal-Gordanja. Kien
U. Seetzen li skopra l-isem
Mukawir fl-1807 u hekk
irnexxielu jidentifikah bhala
li jirreferi ghall-fortizza ta’
Makeronte. Fil-fatt il-fortizza
kienet tikkonsisti fil-kastell
veru u proprju, li kien jinsab
fil-quccata tal-gholja forma
ta’ lembut magqlub, fejn kien
hemm ukoll il-palazz irjali,

u fil-belt li kienet tinfirex
taht 1-gholja. Hemm ukoll il-
fdalijiet ta’ rampa ta’ assedju,
li kienet inbniet mil-Legjuni
Rumani meta attakkaw
ir-ribelli Lhud li kienu
magqfulin fil-fortizza. Ir-
rampa fil-fatt qatt ma ntuzat,
mhux bhal fil-kaz ta’ Masada,
ghax ir-ribelli cedew lir-
Rumani li gerdu 1-kumpless
tal-fortifikazzjonijiet. G.

Dehra tal-Herodion

Ricciotti identifika 1-kamp
Ruman fuq ix-xaqliba
tal-majjistral tal-muntanja
fl-1936, filwaqt li A. Strobel
studja r-rampa tal-assedju
Rumana fI-1973.

Imma kienu l-arkeologi
Frangiskani tal-iStudium
Biblicum Franciscanum ta’
Gerusalemm li kellhom
il-mertu u l-unur li jiskavaw
il-fdalijiet tal-fortizza ta’
Makeronte, 1-istess kif
diga kienu ghamlu fil-kaz
tal-fortizza tal-Herodion
barra Betlehem. L-ewwel
tentattivi ta’ skavi kienu
saru minn J. Vardaman
f1-1968, imma l-aktar skavi
importanti tmexxew minn

Pozizzjoni strategika
ta’ Makeronte

Patri Virgilio Corbo ofm
mill-1978 sal-1981, li hadem
flimkien ma’ Patri Stanislao
Loftreda ofm u Patri Michele
Piccirillo ofm, bl-ghajnuna
ta’ Patri Tomislav Vuk ofm

u Patri Eugenio Alliata ofm.
Wara dawn is-snin l-iskavi
tkomplew mill-Ministeru
tal- Antikitajiet tar-Renju tal-
Gordanja fl-1992-1993.

It-triq li twassal ghall-
fortizza hi wieqfa hafna,

u mill-ewwel taghti
l-impressjoni ta’ kemm din
il-fortizza kienet mibnija
bmod li ma tkunx tista’
tintrebah facilment. II-
quccata tal-gholja mhijiex
kbira hafna, bhal fil-kaz ta’

Herodion u Alexandreion,
mhux bhal fil-kaz ta’ Masada,
li hi hafna ikbar. L-ispazju
jindika li din kienet fortizza
maghlugqa fil-hitan u fin-
nofs taghha kien jinsab
il-palazz ta’ Erodi. Tlieta
mill-erba’ torrijiet originali
ghadhom jidhru mhux
hazin. Il-palazz Erodjan kien
magqgsum f’zewg partijiet, li
kienu mifrudin minn triq
pavimentata f'direzzjoni mit-
tramuntana ghan-nofsinhar.
Fuq ix-xagliba tal-Ivant
wiehed isib il-fdalijiet ta’
bitha pavimentata, flimkien
ma ¢isterna u banjijiet
termali, li kienu komuni
fil-fortizzi Erodjani kollha
fid-dezert, bl-ambjenti tipici




tal-caldarium, tiepidarium

u frigidarium. Il-muntanja
nfisha tinkludi sistema
elaborata ta’ gwiebi tal-ilma,
bhal fil-kaz ta’ Herodion

u Masada, billi 1-ilma kien
kommodita prezzjuza fil-
klima tad-dezert, u l-ilma
tax-xita li tinzel rarament
f'dawn l-inhawi irid jingabar
malajr kemm jista’ jkun b'tali
mod li jimtlew il-gwiebi halli
jkun hemm ilma bizzejjed
matul perjodi twal ta’ nixfa.
Fuq ix-xaqgliba tal-punent
tal-fortizza hemm il-fdalijiet
ta’ giebja ohra, li fugha
jinsab il-peristylium (bitha

miftuha fil-palazz, imdawra
bil-kolonni). Fuq ix-xaqliba
tan-nofsinhar tal-bitha
hemm il-fdalijiet ta’ dak

li 1-arkeologi Frangiskani
indikaw bhala t-triclinium,
jew is-sala tal-pranzijiet. Dan
l-ambjent jikkonsisti f'zewg
swali wahda tmiss mal-

ohra, mifrudin minn hajt.
I1-fdalijiet tal-bazijiet tal-
kolonni u I-kapitelli li nstabu
fil-giebja huma prova li din
iz-zona kienet imzejna bmod
elaborat, u li kienet isservi
ghat-trattamenti uffi¢jali tal-
palazz.

Ma ghandniex provi

ezatti dwar fejn il-grajjiet
tal-martirju ta’ Gwanni
sehhew ezattament. Dak li
nafu hu li, jekk kif jistqarr
Corbo, it-triclinium instab
verament, allura dak kellu
jkun il-post li fih sehhet
il-grajja tal-Vangelu. Din
is-sala doppja tal-pranzijiet
jew triclinium, mifruda
minn hajt, kienet il-post

li fih Erodi u l-mistednin
tieghu kienu jieklu. Jidher
li Erodja u n-nisa l-ohrajn
kienu qeghdin jieklu fis-sala
l-ohra, li kienet tmiss mat-
triclinium li fih kien hemm




is-sultan u I-mistednin irgiel.
Ir-rakkont tal-Vangelu jindika
dan id-dettall interessanti,
ghaliex Mark jikteb: “Bint
Erodja dahlet tizfen, u ghogbot
lil Erodi u lill-mistednin tieghu”
(Mk 6,22). Imbaghad jinnota li:
“Dik harget u marret tistagsi lil
ommbha: “Tghid x’nitolbu?’ ‘Ras
Gwanni 1-Battista, wegbitha dik.
Malajr regghet dahlet tghaggel
quddiem is-sultan, talbitu u
qaltlu” (Mk 6,24-25). Dan kollu
jindika moviment tat-tfajla li
tidhol fis-sala tal-pranzu tal-
irgiel u tohrog minnha biex
tmur ghand ommbha fis-sala tal-
pranzu tan-nisa, u bil-maqlub.
Meta wiehed jieqaf f'din iz-zZona
tal-fortizza u jaqra r-rakkont
tal-Vangelu skont Mark dwar
il-martirju ta Gwanni l-Battista,
jinnota kemm ir-rakkont isir
haj. Sfortunatament ghadna ma
ghandna l-ebda hjiel dwar fejn
seta’ kien jinsab il-habs, imma
¢ertament dan kien jinsab taht
l-art fil-qalba tal-muntanja taht
l-istess fortizza tad-dezert.

Fdalijiet arkeologici ohrajn
fil-fortizza huma datati aktar
tard minn dawk li kien bena
Erodi, u huma x’aktarx bini

li kien sar mir-ribelli Lhud li
kienu sabu kenn fil-hitan tal-
fortizza fis-sena 66 w.K. Fil-fatt
is-sur li jdawwar il-fortizza, li
minn fuqu wiehed jilmah dehra
stupenda tal-Bahar il-Mejjet,
juri wkoll fdalijiet ta’ hajt

iehor mibni ghad-difiza, li ma
jikkorrispondix fil-linji tieghu
mas-swar originali tal-fortizza.
Anke 1-gebel li intuza biex
inbena dan il-hajt hu differenti,
u jutilizza materjal li kien diga
fil-post. Instabu wkoll fdalijiet ta’
fran, li jindikaw l-uzu li r-ribelli

Lhud kienu ghamlu mill-fortizza
ta’ Makeronte sakemm damu
jzommuha biex jinhbew fiha.
Wara li r-Rumani qerduha ghal
kollox Makeronte ntesiet ghal
sekli shah, sakemm fi Zzmienna
regghet giet irrestawrata biex
saret wiehed mis-siti biblici
interessanti fil-Gordanja.

Ghejjun tal-informazzjoni

VIRGILIO CORBO OFM, La fortezza di
Macheronte. Rapporto preliminare della
prima campagna di scavo (8 settembre -
28 ottobre 1978), Liber Annuus Vol. 28,
Jerusalem 1978, 217-238.

VIRGILIO CORBO OFM, La reggia-
fortezza erodiana. Rapporto preliminare
alla seconda campagna di scavo (3
settembre — 20 ottobre 1979), Liber
Annuus Vol. 29, Jerusalem 1979, 315-
326.

VirGiLio CORBO OFM, La fortezza di
Macheronte (Al-Mishnaqa). Rapporto
preliminare alla terza campagna di
scavo (8 settembre — 11 ottobre 1980),
Liber Annuus Vol. 30, Jerusalem 1980,
365-376.

VIRGILIO CORBO OFM — STANISLAO
LOFFREDA OFM, Nuove scoperte alla
fortezza di Macheronte. Rapporto
preliminare alla quarta campagna di
scavo (7 settembre — 10 ottobre 1981),
Liber Annuus Vol. 31, Jerusalem 1981,
257-286.

FRANCISCAN ARCHAEOLOGICAL
INSTITUTE, Mount Nebo, Jordan:

http://198.62.75.1/www1/ofm/fai/
FAImachr.html



Fr Charles Buttigieg

“L-imhabba taf tistabar u thenn; l-imhabba m’hijiex ghajjura, ma tintefahx biha nfisha, ma
titkabbarx fuq l-ohrajn; ma taghmilx dak li mhux xieraq; ma tfittixx dak li hu taghha, xejn

ma tinkorla; ma zzommx f qalbha ghad-deni, ma tifrahx bl-ingustizzja, imma tifrah bil-verita;
kollox taghder, kollox temmen, kollox tittama, kollox tissaporti. L-imhabba ma tintemm qatt”

(1 Kor 13:4-8)

It-Terminu ‘Imhabba’
f’San Pawl

Ghal San Pawl 1-‘imhabba’
hija 1-qofol tad-doni kollha
li jaghti Alla lill-bniedem.
L-imhabba hija ¢-centru
tal-hajja nisranija u tal-
hajja tal-komunita. Nistghu
nghidu ghalhekk li I-kelma
u l-hsieb tal-imhabba jidwu
kontinwament fl-ittri kollha
ta’ San Pawl. It-terminu

li l-iktar li juza San Pawl
ghall-‘imhabba; ibbazata
fuq ir-rispett veru lejn
xulxin brabta mal-imhabba
divina, huwa l-verb grieg
agapao. Infatti n-nominattiv
agape insibuh 75 darba;
il-verb agapao 34 darba;
il-partic¢ipju (mahbub)
agapetos 27 darba. Hija
ghalhekk imhabba vera

u ghalhekk differenti
mit-termini l-ohra ghall-
‘imhabba’ li nsibu fil-grieg
klassiku, per ezempju
I-kelma eros, imhabba tal-

bniedem lejh innifsu.

Insibu f’San Pawl termini
ohra li ghandhom din
ir-rabta mal-imhabba, per
ezempiju eleeo, ‘li turi hniena,
li nsibuh 12-il darba u
n-nominattiv eleos ‘il-hniena,
li nsibuha 10 darbiet; dejjem
kwazi huma applikati ghal
Alla. Ghandna kelmiet ohra
marbuta mal-grieg phileo,
per ezempiju philadelphia
‘fratellanza, jew ‘imhabba
familjari’ li nsibuha darbtejn;
philanthropia, ‘imhabba
ghall-umanita’ li nsibuha
darba; philema, ‘bewsa’ li
nsibuha 4 darbiet; philotheos,
‘li jhobb lil Alla’ insibuha
darba; philoxenia, ‘ospitalitd’
ukoll darba ohra.

L-Imhabba ta’ Alla fi Kristu

San Pawl jibni -messagg
tal-imhabba fuq l-imhabba
salvifika ta’ Alla fi Kristu
(bil-grieg: agape). Liema
imhabba lahget il-qofol

taghha fuq is-salib: “Izda
Alla uriena l-imhabba tieghu
meta Kristu miet ghalina,
ahna li konna ghadna
midinbin” (Rum 5:8); “Imma
Alla, ghani fil-hniena tieghu,
bis-sahha tal-imhabba kbira
li biha habbna, meta ahna
konna mejta minhabba

fi dnubietna, tana hajja
gdida flimkien ma’ Kristu,

bi grazzja intom salvi” (Ef
2:4-5). Din hija l-imhabba
ta’ Alla ghalina: “U din it-
tama ma tqarraqgx bina, ghax
l-imhabba ta’ Alla ssawbet fi
qlubna permezz tal-Ispirtu
s-Santu li kien moghti

lilna” (Rum 5:5); “Hekk hu
ghazilna fih, sa minn qabel
il-holgien tad-dinja, biex
inkunu qaddisa u bla tebgha
quddiemu fl-imhabba.
Iddestinana li nkunu ghalih
ulied adottivi permezz ta’
Gesu Kristu” (Ef 1:4-5).

II-bniedem jirrispondi ghal
din l-imhabba permezz tal-

fidi. Infatti l-imhabba f’San
Pawl hija marbuta mal-fidi:
“ghax ahna smajna bil-fidi

li ghandkom fi Kristu Gesu,
u bl-imhabba taghkom fi
Kristu Gest u bl-imhabba
taghkom ghall-qaddisin
kollha” (Kol 1:4); L-imhabba
hija possibbli ghaliex il-fidi
ta’ Kristu twassal lin-nisrani
biex jghix hajja tassew
gdida, mhix mahkuma

izjed mid-dnub jew mill-
egoizmu imma mill-Ispirtu
ta’ Alla: “Inheggigkom,

huti, permezz ta’ Sidna

Gesu Kristu u permezz tal-
imhabba tal-Ispirtu, tqabdu
mieghi” (Rum 15:30); “biex
skont il-ghana tal-glorja
tieghu, jaghtikom li permezz
tal-Ispirtu tieghu, tissahhu
fil-bniedem ta’ gewwa, u li
Kristu jghammar f'qalbkom
permezz tal-fidi, biex
tnizzlu 1-gheruq taghkom
fl-imhabba u fugha tibnu
hajjitkom. B’hekk tkunu
tistghu tithmu, flimkien
mal-qaddisin kollha, X’inhu
l-wisa’ u t-tul, il-gholi u
I-fond tal-imhabba ta’ Kristu;
taghrfu kemm din l-imhabba
ta’ Kristu tisboq kull gherf,
biex timtlew bil-milja kollha
ta’ Alla” (Ef 3:16-19). Din
l-imhabba mela tistedinna
biex nemmnu fi Kristu u
nhobbu lil xulxin.

L-Imhabba lejn il-Proxxmu

L-Imhabba ghall-proxxmu
hija ghal San Pawl il-
karatteristika l-iktar
importanti tal-hajja nisranija.
Dak kollu li ghandna
naghmlu bhala nsara ghandu
jirrifletti din 1-imhabba

vera lill-proxxmu: “Ha jsir
kollox fostkom bl-imhabba”
(1 Kor 16:14). Hija l-iktar
karizma importanti: “Issa
hawn fidi, tama u mhabba,
it-tlieta jibqghu. Il-kbira
fosthom l-imhabba” (1 Kor
13:13). Din hija tassew il-
glorja tal-imhabba ta’ Alla
fina li tidher fl-imhabba lejn
il-proxxmu kif naraw tajjeb
fil-kapitlu 13 tal-Ewwel Ittra
lill-Korintin: “L-imhabba taf
tistabar u thenn; l-imhabba
m’hijiex ghajjura, ma
tintefahx biha nfisha, ma
titkabbarx fuq l-ohrajn;

ma taghmilx dak li mhux
xieraq; ma tfittixx dak li hu
taghha, xejn ma tinkorla; ma
zzommx f'qalbha ghad-deni,
ma tifrahx bl-ingustizzja,
imma tifrah bil-verita; kollox
taghder, kollox temmen,
kollox tittama, kollox
tissaporti. L-imhabba ma

tintemm qatt” (1 Kor 13:4-8).

L-Imhabba hija meqjusa u
elenkata bhala 1-ewwel mill-
frott tal-Ispirtu s-Santu:
“Il-frott tal-Ispirtu huma:
l-imhabba, il-hena, is-sliem,
is-sabar, il-hniena, it-tjieba,
il-fidi, il-hlewwa, ir-razan.
Kontra dawn ma hemmx
ligi” (Gal 5:22-23). Hija

fuq kollox ghal San Pawl
il-bazi tal-ligi: “II-ligi kollha
tingabar f’ligi wahda: “Hobb
lil ghajrek bhalek innifsek™
(Gal 5:14). Mela San Pawl
ihares lejn din l-imhabba
bhala 1-ligi ta’ Kristu:
“Erfghu t-taghbija ta’ xulxin,
u hekk tkunu qeghdin tharsu
I-ligi ta’ Kristu” (Gal 6:2).
L-imhabba hija 1-qofol tal-
ligi 1-gdida fi Kristu: “Tkunu

obbligati lejn hadd hlief li
thobbu lil xulxin. Kull min
ihobb ihares il-bqjja tal-
ligi. Ghax il-kmandamenti:
‘La taghmilx adulterju, la
toqtolx, la tisraqx, la tkunx
rghib; u kull precett iehor,
hu liema hu, kollha jingabru
f’kelma wahda: ‘Hobb
il-proxxmu tieghek bhalek
innifsek’ L-imhabba ma
taghmilx deni lill-proxxmu;
mela l-imhabba hi I-milja
tal-ligi” (Rum 13:8-10).

San Pawl jesigi fuq kollox din
l-imhabba fil-qalba tal-hajja
tal-komunitajiet li kien jew
qed jevangelizza, ghaliex
il-Knisja hija I-gisem ta’
Kristu, hija l-ghaqda ta’ bejn
Alla u l-poplu tieghu, hu
ghalhekk ghandha tkun dan
it-tempju ta’ din l-imhabba
vera. L-imhabba li twahhad
ma xulxin il-membri kollha
tal-gisem f’armonija shiha

u unika: “U fuq kollox

ilbsu l-imhabba li hi I-qofol
tal-perfezzjoni” (Kol 3:14).
Minghajr I-imhabba dan
il-gisem tal-Knisja ma

jistax jahdem sew: “Qisu

li I-imhabba taghkom ma
tkunx wic¢ biehor; taghmlux
il-hazen; Zommu mat-tajjeb.
Hobbu lil xulxin bhal ahwa;
fittxu li tistmaw lil xulxin”
(Rum 12:9-10); “Habirku
biex izzommu Spirtu wiehed
bir-rabta tas-sliem: gisem
wiehed u ruh wahda, l-istess
kif kontu msejha ghal tama
wahda; Mulej wiehed, fidi
wahda, maghmudija wahda”
(Ef 4:3-5).

L-insara ghalhekk
ghandhom jiehdu hsieb

xulxin: “B’hekk ma jkunx
hemm firda fil-gisem, imma
l-membri kollha jahsbu
f’xulxin: jekk membru jbati,
ibatu lkoll mieghu; jekk
membru jitfahhar, jifirhu
lkoll mieghu.” (1 Kor 12:25-
26); “Halli nfittxu, mela,
dak Ii jgib is-sliem u dak li
jservi ghall-edifikazzjoni

ta’ xulxin” (Rum 14:19).
Hija din it-tip ta’ imhabba

li tipprepara lin-nisrani
sabiex jiltaga’ u jilqa’ lil
Kristu: “U jien dan nitlob: li

l-imhabba taghkom tikber u
toktor dejjem izjed bil-gherf
u b’kull dehen, biex tistghu
taghrfu taghzlu l-ahjar, u
mbaghad tkunu safja u bla
ebda htija fil-jum ta’ Kristu”
(Fil 1:9-10).

Mons. Lawrenz Sciberras

“Ghalhekk kellu jkun jixbah lil hutu f’kollox, biex ikun il-qassis il-kbir, hanin u fidil f'dak li
ghandu x’jagsam ma’ Alla, u biex ipatti ghal dnubiet il-poplu. Ghax, billi hu stess bata u kien
imgarrab, jaf jghin lil dawk li huma fit-tigrib”.

L-applikazzjoni tas-salm 109
dwar is-sacerdozju ta’ Kristu
Dan ghaliex ir-ragunament tal-
ittra lil-Lhud kif wiehed jidhol
mat-tagsima tas-sacerdoti huwa
differenti hafna kemm minn dak
tat-Testment il-Qadim kif ukoll
minn dak tal-Gdid Testment.
“Ghalhekk kellu jkun jixbah lil
hutu f’kollox, biex ikun il-qassis
il-kbir, hanin u fidil fdak li
ghandu x’jagsam ma’ Alla, u
biex ipatti ghad-dnubiet tal-
poplu”. (Lhud 2,17).

Htiega ta’ ghazla

Dan il-kliem pero jahsad

wahda sew lil kull min jagrah

u jirrifletti dwaru. Dan ghaliex
imur f'direzzjoni kontrarja mad-
drawwa biblika tat-Testment

il-Qadim. Ghaliex filwaqt li
fit-Testment il-Qadim jitkellem
minn firda u ghazla shiha

bejn il-qassis il-kbir u I-bqgija
tal-poplu, dan it-test tal-ittra
lil-Lhud jitkellem minn “XEBH”
ma hutu l-bnedmin. It-Testment
min-nies dejjem f’sens ta’
qdusija, filwaqt li -awtur ta’

din l-ittra ma jirragunax hekk,
qed jaqleb wahda sew drawwa
l-aktar qadima u ghaziza
ghalihom. Halli naraw kemm
dan huwa veru.



Sabiex wiehed ikollu kuntatt
mar-realta tas-sagru, il-Leviti
tqieghdu fil-genb, u gew
mifruda mill-bqija ta’ ulied
Izrael. Tant hu veru dan li
1-Leviti:

(a) ma kellhomx eredita
bhall-bqija kollha tal-poplu
Lhudi (Dt 18, 1-2).

(b) I¢-censiment taghhom
sar separatament minn dak
tal-ohrajn kollha (Num
1,47).

(¢) Kemm f’Aron kif ukoll
f’uliedu, din is-separazzjoni
kienet wisq aktar tidher.

Dan gieghed:
(i) fir-riti tal-konsagrazzjoni,

(ii) fl-offerti t& numru kbir
ghas-sagrific¢ju tal-bhejjem
(Lev 8),

(iii) Fil-precetti horox tal-
indafa ritwali. Ara Levitiku
21, fejn jissemmew il-mejtin
u l-vistu li ghandu jsir
lilhom, l-annimali impuri,
l-offerti lil Alla u l-bqija

I1-qassis il-kbir

Minn dan kollu ghalhekk
jidher sew kemm il-qassis
il-kbir deher qisu esseri
maqtugh u maghzul fuq kull
esseri mahluq iehor. Mela
bniedem ta’ dinjita estrema
u unika. Dan isahhu wahda
sew il-ktieb ta’ Gozwe bin
Sirak, is-Siracide. L-awtur
meta jitkellem mill-qassis
il-kbir 1-ewwel verb li juza
huwa dak ta’ “gholla” (Sir
45,6). Hawn is-suggett
huwa Alla. Mela huwa Alla
li gholla lil Aron. Il-qassis

ghandu jigi mqieghed fil-
genb, maghzul u mifrud
mill-bqija tal-poplu.

Is-Siracide donnu ma

jieqaf qatt milli jiddeskrivi
1-GLORJA tal-qassis il-kbir
meta jitkellem minn Aron.
Dejjem biex juri I-kobor u
d-dinjita tal-qassis il-kbir
Xmun, is-Siracide jaghmel
uzu u xebh mal-hwejjeg
tas-sema: mela xemx, qamar,
kwiekeb, gawsalla. “Kemm
kien ikun imsebbah bil-
poplu madwaru, meta kien
johrog mis-santwarju minn
wara l-purtiera! Bhall-
kewkba ta’ filghodu qalb
is-shab, bhall-qamar fil-jiem
meta jkun mimli; bhax-xemx
tiddi fuq it-tempju tal-gholi
u bhall-qawsalla tilma’ fi
shab jiddi” (Sir 50, 5-7). I1-
qassis il-kbir ghalhekk huwa
gieghed f’zona tas-sema,
ghalih wahdu, mimli qdusija.
Forsi grad oghla aktar minn
hekk ma hemmx.

Dan kollu ghalhekk il-qassis
il-kbir qajjem doza kbira

ta’ ghejra u ambizzjoni

fost shabu li dawn ukoll
riedu jiehdu f’idejhom din
il-kwalita ta’ sacerdozju.
Ezempju klassiku huwa dak
ta’ Korah u 1-klikka tieghu.
(Num 16). Dawn xewxu
hafna nies kontra Mose u
huh Aron ghaliex huma
wkoll riedu jiehdu is-setgha
ta’ qassisin. Imma meta gew
ghall-prova jekk jinghadux
mas-sacerdoti il-Mulej dan
sahan bil-kbir u wiegeb:
“Warrbu min-nofs din il-
gemgha, ha neqridhom ilkoll
f’salt wiehed” (Num 16, 21).

Kuntrast gawwi

Fl-isfond ta’ dan kollu, l-ittra
lil-Lhud tipprezenta kuntrast
tassew qawwi. Hija tehodha
direttament mal-mentalita u
l-imgiba tal-qassisin il-kbar
ta’ dak iz-zmien. Ghalihom
dan l-unur u dover kien
l-oghla grad li wiehed jista’
qatt jilhaq u jasal ghalih. Xi
drabi 1-qassis il-kbir, biex
jasal sa hawn, huwa kien juza
mezzi tassew hziena u anke
illeciti. Tebgha ohra f'din
il-kariga hekk gholja kienet,
meta kien ikun l-istess sultan
li jaghzel hu lil min irid u lil
min jagbillu u jaghmlu qassis
il-kbir. Ezempju tipiku huwa
dak tas-sultan Erodi 1-Kbir.

Issa dan dollu kien imur
kontra d-direzzjoni li ha
Gest fil-mixja tieghu. Biex
jasal sa hawn Gesu rrinunzja
u ¢ahad ghal kull forma

ta’ privilegg, u minflok ma
zamm ruhu ’l fuq min-nies,
Gesu sar jixbahhom f’kollox.
Mhux biss imma laga’ kull
forma kbira ta’ umilta meta
ha l-passjoni u l-mewt tas-
salib, mewt ta’ wiehed infami
u xxellerat jekk mhux ukoll
mewt ta’ sahta minn l-istess
Alla!!

Meta l-awtur tal-ittra qal li
“kellu jkun jixbah lil hutu
f’kollox” (Lhud 2,17), huwa
kien ged jahseb ghal din
is-sitwazzjoni u mhux biss
fl-Inkarnazzjoni imma fuq
kollox 1-passjoni u I-mewt
redentiva. Kellu ragun
hafna snin wara San Iljun
il-Kbir jikteb: “Incarnatio
sine passione non fuit opus

redemptionis”. Is-sacerdozju
ta’ Kristu kien tassew wiehed
ta’ xejn, ta’ ckunija, ta’ qadi, ta’
servizz u tbatija.

Imgibiet kontrarji

Dan l-atteggjament ta’ tbatija

u mewt kien imur kollu kontra
kull idea tradizzjonali tal-Lhud
mal-qassis il-kbir. Dawn billi
kellhom idea tant gholja lejn
il-qdusija tal-qassis, kienu
dejjem hsiebhom ghal firdiet

u ghazliet ritwali. Ghal dawn
il-Lhud ortodossi, li 1-qassis
il-kbir jithallat kompletament
mal-membri l-ohra tal-poplu
komuni, din kienet xi haga
assolutament inkompatibbli
mal-hsieb gholi li huma kellhom
tal-qassis.

Ghalihom, il-qassis il-kbir ma
seta’ qatt ikollu l-icken kuntatt
mal-mewt. Dan ghaliex ma
hemm ebda affinita bejn it-
tahsir tal-mewt u Alla. Il-qassis
il-kbir ma kellu ebda dritt li
jaghmel il-vistu ghal hadd,
anqas ghal ommu jew missieru
(Lev 21,1). Dan ghaliex hekk
ikollu kuntatt mal-mewt. U
l-grajja ta mewt u l-pozizzjoni
ta’ qassis il-kbir kienu f’konflitt
gqawwi ma’ xulxin.

Il-misteru tal-Ghid Moghdija

Gesti pero sar qassis il-kbir
minhabba t-tbatijiet li sofra

u l-mewt li liberament mar
ghaliha. Hekk offra lilu nnifsu
solidali ma’ hutu l-bniedmin
kollha, minghajr ebda ghazla ta’
xejn. Gesu kien il-qassis li joffri
u l-istess offerta maqtula lil Alla
Missieru.

Issa milli jidher kienet il-
meditazzjoni dwar il-passjoni,
il-mewt u il-qawmien glorjuz

li wassal I-awtur tal-ittra

biex jaqleb kull prospettiva u
ragunament. Dan ghamlu billi
nsista aktar fuq is-solidarjeta
ma’ hutu bnedmin, u warrab
l-idea ta’ ghazla ritwali. Dan
il-misteru ghandu valur shih
tal-konsagrazzjoni sacerdotali.
Gest kompla dan is-sacerdozju
billi warrab kull forma ta’
separazzjoni legali, mela riti,
oggetti, ikel, drawwiet u l-bqija.
U dahal aktar bis-shih ma’ u fost
hutu billi henn, talab u offra lilu
nnifsu ghalihom. Aktar ’il fuq
minn daqshekk, Gesu zgur li ma
setax jasal!!

Gesu tbaxxa u accetta kull
forma ta’ mizerja umana biex
hekk bil-fatti jkun ta’ solliev

u ghajnuna ghal hutu kollha
l-bnedmin. Fit-tbatija u l-mewt
Gesu wera l-oghla forma ta’
mhabba. Hekk il-bniedem
skopra issa tassew min hu l-veru
qassis il-kbir u liema hija tassew
il-missjoni tieghu. Izda Alla
1-Missier inkuruna lil Ibnu Gesu
bil-glorja u dan ghamlu mhux
le minhabba s-separazzjonijiet
legali daqs kemm grazzi ghal
accettazzjoni shiha ma’ hutu
l-bnedmin - sar bhalhom.

It-tbatijiet umani kienu hemm,
il-mewt, id-dnub il-mard kollha
ezistew. Gesu nizel sal-qiegh
nett ta’ din il-mizerja umana,
imma issa bidel kollox. Gesu
ghamel u accetta mit-tbatijiet u
mill-mewt okkazjoni ta’ mhabba
estrema. Hekk mela ghandna
nahsbu dwar dan is-sacerdozju
ta’ Kristu.



IT-TAUBJUIEKEIMEY
TAJALEAY
FL-EZORTAZZIGONI
e /APPOSITOIIKA
fVERBUMIDGMINI

P. Marcello Ghirlando ofm

It-tielet titlu tat-tieni parti tal-Ezortazzjoni Apostolika Verbum Domini jithaddet fuq II-Kelma
ta’ Alla fil-Hajja tal-Knisja (numri 72 - 89). Fin-numri 86 u 87 il-Papa jikteb zewg paragrafi
sbieh fuq kif ghandna naqraw il-Kelma ta’ Alla f’atteggjament ta’ talb. Fil-prattika jurina kif
ghandna nitolbu bl-Iskrittura Mqaddsa, talb li jissejjah lectio divina. Halli nimxu pass pass
ma’ dak li jipproponielna Benedittu XVI.

Pedament ta’ kull
spiritwalita nisranija

L-atteggjament ta’ talb
quddiem il-Kelma ta’ Alla
huwa element fundamentali
tal-hajja spiritwali ta’ kull
min jemmen, f’kull stat

u f’kull ministeru fi hdan
il-Knisja. II-Papa jistqarr
bla tlagliq: “Il-Kelma ta’
Alla hija l-pedament ta’

kull spiritwalita nisranija
awtentika”. Kien ghalhekk li
wagqt is-Sinodu sar riferiment
ghal dak li kien inkiteb fil-
Kostituzzjoni Dommatika
fuq ir-Rivelazzjoni Divina,
Dei Verbum, fin-numru 25:
“Jersqu ghalhekk il-fidili bil-
qalb lejn il-Kotba Mqgaddsa
sew fil-liturgija mqaddsa
moghnija bil-kelma ta’ Alla,
sew permezz tal-qari devot,
sew permezz ta’ inizjattivi
addattati ghal dan 1-iskop
jew ghajnuniet ohra li, bl-
approvazzjoni u bl-appogg

tal-isqfijiet, qeghdin illum,
bmod ta’ min ifahhru, joktru
u jixterdu kullimkien. Imma
ghandhom jiftakru li 1-qari
tal-Iskrittura Mqaddsa
ghandu jkollu mieghu

wkoll it-talb biex jista’ jkun
hemm tahdita bejn Alla

u l-bniedem; ghax ‘meta
nitolbu, ahna nitkellmu
mieghu; meta naqraw
il-Kelma ta’ Alla, ahna

»

nisimghu lilu’

I1-Kongilju Vatikan II, fil-fatt,
ried jerga’ ilagqam il-Knisja
fit-tradizzjoni ta’ Missirijiet
il-Knisja li dejjem hegget lill-
insara jersqu lejn il-Kelma ta’
Alla f’atteggjament u fi spirtu
ta’ talb. Is-silta mid-Dei
Verbum li 1-Papa jikkwota
taghlaq bdik il-kelma sabiha
ta’ Santu Wistin. Origene,
wiehed mill-imghallma
1-kbar tal-Iskrittura, ukoll
jinsisti li biex wiehed jithem
ahjar I-Iskrittura Mqaddsa
aktar milli studju jehtieg

li wiehed ikun grib Kristu

u jghix hajja ta’ talb. Kien
konvint illi I-ahjar mod biex
taghraf lil Alla hu permezz
tal-imhabba.

Hawnhekk il-Papa jikkwota
silta mill-Ittra lil Girgor li
dan I-istess Origene kien
kiteb: “Iddedika lilek innifsek
ghall-qari tal-Iskrittura
Mgaddsa; kun perseveranti
f'dan. Aqra bl-intenzjoni

li temmen u tinghogob

minn Alla. Jekk wagqt il-qari
issib ruhek quddiem bieb
maghlug, habbat u jkun
miftuh ghalik minn dak il-
harries li fuqu Gesu qal, ‘Dak
li jhares il-bieb jifthu’ Meta
tiddedika lilek innifsek ghall-
lectio divina, fittex bil-ghaqal
u bfidugja f’Alla ghas-sens
tal-Iskrittura Mqaddsa li
huwa mohbi fil-milja tieghu
fiha. Imma tkunx kuntent
biss li thabbat u tfittex:

biex tithem il-hwejjeg ta’

Alla huwa assolutament



necessarju t-talb. Ghalhekk
il-Feddej taghna ma qalilniex
biss: “fittxu u ssibu’ u ‘habbtu
u jifthulkom) imma zied
ukoll, ‘itolbu u jinghatalkom’

Fghaqda mal-Knisja

Hawnhekk il-Papa juri wkoll
illi f'dan kollu wiehed irid
dejjem jersaq lejn I-Iskrittura
Mqaddsa f’ghaqda mal-
Knisja. Ma nistghux

nersqu lejn I-Iskrittura
b'mentalita individwalistiku
ghaliex il-Kelma ta’ Alla
nghatat lilna biex tibnina
fl-ghaqda u tghaqqadna
flimkien fil-Verita fil-mixja
taghna lejn Alla. Veru,

hija Kelma indirizzata

lejna personalment;

imma hija wkoll Kelma li
necessarjament trid tibni
I-komunita, trid tibni
1-Knisja.

Fdiskors li I-Papa kien
ghamel lill-istudenti tas-
Seminarju Magguri ta
Ruma fid-19 ta’ Frar 2007,
hekk kien stqarr: “Qari
flimkien tal-Iskrittura huwa
importanti hafna, ghaliex
is-suggett haj tal-Iskritturi
Mgqaddsa huwa I-Poplu

ta’ Alla, hija I-Knisja...l-
Iskrittura mhijex xi haga
tal-passat, ghaliex is-suggett
taghha, il-Poplu ta’ Alla
mnebbah minn Alla nnifsu,
huwa dejjem l-istess, u
ghalhekk il-kelma hija
dejjem hajja fis-suggett haj.
Huwa importanti li taqra

u taghmel esperjenza tal-
Iskrittura f’'ghaqda mal-
Knsija, jigifieri, max-xhieda
1-kbar ghal din il-kelma,
minn Missirijiet il-Knisja
tal-bidu sal-qaddisin t’
zminijietna, sal-magisteru
tal-gurnata tallum”.

Ghalhekk il-post privileggjat
biex wiehed jisma’ fi spirtu
ta’ talb il-Kelma ta’ Alla

hija l-liturgija u, bmod
partikulari, 1-Ewkaristija,

li fiha il-Kelma hija hajja

u tahdem fostna. (It-tieni
titlu ta’ din it-tieni parti
tal-Ezortazzjoni Appostolika
hija kollha ddedikata ghal
din it-tema: Il-Liturgija bhala
l-post privileggjat ghas-
smigh tal-Kelma ta’ Alla).

Hawnhekk, jidhirli jien, il-
Papa johrog bintuwizzjoni
tassew sabiha. Hu jghid illi
f¢ertu sens il-qari tal-Kelma
ta’ Alla msieheb bit-talb,
personali u kommunitarju,
irid ikun dejjem marbut
mac-celebrazzjoni tal-
Ewkaristja. Bhalma
l-adorazzjoni Ewkaristika
thejji, takkumpanja u
tkompli ¢-celebrazzjoni

tal- Ewkaristija, dagshekk
iehor il-qari fi spirtu

ta’ talb personali u
komunitarju tal-Kelma ta’
Alla, thejji, takkumpanja

u tapprofondixxi dak li
I-Knsija ticcelebra meta
xxandar il-Kelma fil-kuntest
tal-Liturgija.

Il-Lectio Divina

In-numru 87 il-Papa jikteb
fuq il-kif titlob bil-Kelma

ta’ Alla u jaghti mudell ta’
kif wiehed jista’ jipprattika
l-lectio divina (it-talb fuq
il-Kelma ta’ Alla). Hu jistqarr
li il-lectio divina hija “mhux
biss kapaci tiftah it-tezori
tal-Kelma ta’ Alla lill-fidili
imma wkoll tlagqaghhom
ma’ Kristu, il-Kelma hajja ta’
All”

Hawnhekk il-Papa
jipproponi I-mumenti
bazici ta’ kif wiehed jista’
jitlob bil-Kelma ta’ Alla.
Il-lectio divina tibda bil-qari
attent tas-silta mill-Kelma
ta’ Alla (lectio). Din turi
x-xewqa taghna li nithmu
l-kontenut veru tas-silta.
Fdan il-mument wiehed
jista’ jsagsi lilu nnifsu: xX'inhi

tghid is-silta biblika fiha
nnifisha? Huwa importanti

li nippruvaw nithmu x’tghid
is-silta fiha nnifisha. It-tieni
mument huwa I-mument
tal-meditazzjoni (meditatio).
Huwa [-mument li fih
nistagsu lilna nfusna: x’inhi
tghidli s-silta biblika?
Hawnhekk irridu nhallu
lilna nfusna nigu sfidati
mill-Kelma li biha qed
nitolbu, kemm bhala persuni
individwali u kemm bhala
komunita. Wara jmiss il-
mument tat-talb (oratio)

li bih naghtu twegiba

ghal mistogsija ohra: x’se
nghidulu lill-Mulej bhala
twegiba ghall-Kelma tieghu.
Kull talb huwa siewi: kemm
jekk nroddu hajr lil Alla,
kemm jekk infahhruh, kemm
jekk nitolbu ghall-ohrajn, kif
ukoll jekk nipprezentawlu
1-htigijiet taghna. Bit-talb
nir¢ievu l-qawwa tal-bidla li
tigi mill-istess Kelma ta’ Alla.
Il-lectio divina taghlaq bil-
kontemplazzjoni: nippruvaw
nir¢ievu minn Alla d-don

li nkunu fir-rieda tieghu.
Nistghu nsaqsu lilna nfusna:
x’bidla tal-mohh, tal-qalb

u tal-hajja qed jitlob minni
1-Mulej? II-Kelma tghinni
naghmel l-ahjar ghazliet
fid-dawl tas-sejha nisranija
tieghi, bhalma jheggeg Pawlu
fl-Ittra lir-Rumani 12, 2:
“Timxux max-xejra ta’ din
id-dinja, izda nbidlu skont
it-tigdid ta’ fehmietkom,
biex isehhilkom taghrfu
Xinhi r-rieda ta’ Alla, xX'inhu
t-tajjeb li joghgbu, xX'inhu
perfett”.

Hawnhekk il-Papa jfakkar

il-kelma qawwija li nsibu
fl-Ittra lil-Lhud 4, 12: “Il-
Kelma ta’ Alla hija hajja u
qawwija, taqta’ aktar minn
xabla bzewgt ixfar; hija
tinfed sa tifred minn xulxin
ir-ruh u l-ispirtu ul-gogi u
lI-mudullun; u tgharbel il-
hsibijiet u I-fehmiet tal-qalb”
II-process tal-lectio divina
isib il-milja tieghu fl-azzjoni
(actio): meta hajjitna issir
don ta’ mhabba lill-ohrajn.

Dan il-mod ta’ talb bil-Kelma
ta’ Alla, il-Papa jipproponih
lil-kulhadd: lill-Isqfijiet,
lis-sacerdoti u lill-kandidati
ghas-sacerdozju, lir-
Religjuzi, lill-mizzewgin u
I-familji u lill-insara kollha
(ara: numri 78-85).

Marija, mudell tas-smigh

I1-Papa jara f’Marija is-
sintesi u l-milja ta’ dan
il-process. Ghal kull nisrani
Marija hija I-mudell ta’ kull
min jixtieq jilga’ bdocilita
1-Kelma ta’ Alla, hi li dejjem
ghozzot il-Kelma f’qalbha
kif jinsisti San Luqa (2, 19;
2,51). Bdan l-atteggjament
hija sabet I-ghaqda profonda
li tghaqqad, fil-pjan ta’ Alla,
il-grajjiet, I-azzjonijiet u
l-hwejjeg li setghu jidhru

mifruda minn xulxin.

Interessanti kif il-Papa
jaghlaq dan il-paragrafu.
Ifakkar lill-insara li t-talb
bil-Kelma ta’ Alla jista’ jigi
offrut biex wiehed jikseb
l-indulgenza kemm ghalih
innifsu kif ukoll ghall-
erwieh tal-mejtin. “Nixtieq
infakkar ukoll f'dak li
s-Sinodu ippropona fuq



l-importanza tal-qari personali
tal-Iskrittura, anke bhala
prattika li taghtina l-possibilita,
skont il-kundizzjonijiet tas-
soltu tal-Knisja, li naqilghu
indulgenza kemm personalment
kif ukoll ghall-erwieh ta’

hutna li hallewna. Il-prattika
tal-indulgenzi hija mlagqma
fid-duttrina tal-merti infiniti

ta’ Kristu - li -Knisja bhala
qaddejja tal-fidwa, tqassam u
tapplika, imma timplika wkoll
dik id-duttrina tax-xirka tal-
qaddisin, u tghallimna li fil-mod
li ahna maghqudin ma’ Kristu,
dagshekk iehor maghqudin ma’
xulxin, u l-hajja sopranaturali ta’
kull wiehed minna tista’ tkun ta’
¢id ghall-ohrajn”.

“B’hekk, il-qari tal-Kelma ta’

Alla, igawwina fil-mixja taghna
ta’ penitenza u konverzjoni,
iseddaqgna fis-sens ta’
appartenenza ghall-Knisja, u
jghinna nikbru fil-familjarita
ma’ Alla. Kif ighid SantAmbrog:
‘Meta niehdu f’idejna
1-Iskrittura bil-fidi u nagrawhom
mal-Knisja, nergghu nimxu ma’
Alla fil-gnien”.

Fdan il-kuntest, f’nota tal-
Penitenterija Apostolika tas-16
ta’ Lulju 1999, insibu miktub
hekk: “Indulgenza Plenarja
tinghata lill-insara li jaqraw
bdevozzjoni u jitolbu bl-
Iskrittura Mqaddsa, minn test
approvat mill-Knisja, almenu
ghal nofs siegha; jekk iz-zmien
ikun inqas, jistghu jircievu
indulgenza parzjali”.

Rev. Dr Martin Micallef ofm cap

Fl-ewwel parti ta’ dan l-artiklu, harisna lejn il-mod kif San Mattew jitkellem fuq il-kittieba
u I-Farizej, is-sinagoga, il-Knisja, it-trasferiment tas-Saltna tas-Smewwiet u I-qabar vojt.
Ir-referenzi li pprezentajna dwar dawn il-hames punti jaghtuna indikazzjoni li 1-Knisja li
ghaliha kien ged jikteb San Mattew kienet inqatghet mill-istrutturi tal-Gudaizmu. Fit-tieni
parti ta’ dan l-artiklu se nipprezentaw aktar testi minn dan 1-Evangelju li jehduna f’din id-
direzzjoni.

Dan se naghmluh billi
nezaminaw tliet parabboli ta’
Gesu li nsibuhom "Mt 21-
22, jigifieri, fl-ahhar gimgha
ta’ Gesll meta huwa kien
f>Gerusalemm. Hemmhekk
huwa jidhol f’diversi
konflitti mal-mexxejja

iwasslu ghall-passjoni u
l-mewt tieghu.

I-Parabbola tai-Zewg
Ulied (Mt 21,28-32)

Din il-parabbola li nsibuha
rrakkuntata biss f’San
Mattew taghmel parti
mill-attivita ta’ Gesu
>Gerusalemm li tibda f°21,1
bid-dahla ta’ Gesu fdin il-
belt, segwita mill-episodju
ta’ Gesu fit-tempju (vv.12-
17), is-sahta fuq is-sigra tat-
tin (vv. 18-22), u I-konflitt
fuq il-mistogsija li ssir lil
Gesu fuq l-awtorita li biha
kien qed jaghmel dan kollu
(vv.23-27).

[l-parabbola hija indirizzata
jew ahjar lill-“qassisin il-
kbar u x-xjuh tal-poplu” li
kienu prezenti jisimghu lil
Gesu u li jissemmew fil-v.23
meta huma stagsewh: “Int
b’liema setgha qieghed
taghmel dan kollu?” B’dan
f’mohhna rridu nippruvaw
nithmu l-messagg ta’ din
il-parabbola u taz-zewg
parabboli l-ohra li Gesu
jtenni immedjatament wara.

Il-parabbola tibda billi
tinfurmana li kien hemm
missier li kellu zewg ulied.
Dan il-missier resaq fuq ibnu
1-kbir, u qallu: “Ibni, illum

mur ahdem 1-ghalga tad-
dwieli” (21,28). Ir-referenza
ghall-ghalqa tad-dwieli
hawnhekk tirreferi ghal
IZrael, minhabba i fit-
Testment il-Qadim, id-dielja
hija wahda mis-simboli
moghtija lil dan il-poplu.

It-twegiba negattiva ta’ dan
l-ewwel iben fil-v.29: “Ma
rridx” turi ribelljoni kontra
l-awtorita tal-missier, xi haga
li kulturalment ma kinetx
accetta fis-socjeta ta’ zmien
Gesu.! B’danakollu, fl-istess
vers naqraw kif dan l-iben
“biddel il-fehma u mar.”
Il1-kelma ‘biddel il-fehma’,
bil-Grieg: metameletheis,
proprjament hija kelma
marbuta mal-indiema/
konverzjoni.* Fit-test Grieg
din il-kelma nergghu
niltagghu maghha lejn
l-ahhar tal-parabbola fil-v.32
fejn tintuza ghal dawk li
baqghu ma bidlux il-fehma
taghhom. Bl-uzu ta’ din il-
kelma, mela, din il-parabbola
mhijiex sempli¢iment ged
tghidilna li dan l-iben biddel
fehmtu, izda xi haga aktar
minn hekk. Filwaqt li dan
I-iben biddel fehmtu, hu fil-
fatt kien ged ‘jikkonverti’,
jigifieri, hu kien biddel
il-mod tal-hsieb tieghu biex
b’hekk obda dak li missieru
kien talab minnu.

Wara dan, inkomplu naqraw
kif il-missier resaq fuq

ibnu l-iehor u talbu l-istess
bhalma kien talab lil huh.
Dan it-tieni iben izda wiegeb
l-oppost ta’ huh, billi dan
qabel li jmur: “Arani sejjer,
sidi”, imma fil-fatt “‘ma mar

xejn” (v.30). B’hekk, dak li
deher bhala iben ubbidjenti,
fil-fatt wera li kien iben
dizubbidjenti. L-attegjament
ta’ dan l-iben meta jindirzza
lil missieru bhala “Sidi’ [bil-
Grieg: kyrios], 1i fl-Iskrittura
huwa titlu moghti wkoll lil
Alla, ifakkarna £°7,21 meta
Gesu jghid: “Mhux kull min
jghidli, Mulej, Mulej [bil-
Grieg: kyrie, kyrie] jidhol
fis-Saltna tas-Smewwiet,
izda min jaghmel ir-rieda ta’
Missieri.”

Fl-ahhar tal-parabbola, Gesu
ghalhekk jistagsi lil dawk

li kienu ged jisimghuh:
“Min minnhom it-tnejn
ghamel ir-rieda tal-Missier?”
(21,31). I-qassisin il-kbar

u x-xjuh tal-poplu wegbuh:
“L-ewwel wiehed” (v.31).
Din it-twegiba li tohrog cara
mill-parabbola. Gesu izda
joffendihom meta jkompli
jispjega li l-iben l-iehor kien
dak 1i fil-fatt jirrapprezenta
1-hajja taghhom.

“Ghax Gwanni gie
ghandkom miexi fit-triq
tal-gustizzja, u intom ma
emmintuhx izda l-pubblikani
u n-nisa tat-triqg emmnuh; u
ghalkemm intom rajtu dan
kollu, bgajtu sal-ahhar ma
biddiltux il-fehma taghkom,
u ma emmintuhx” (v.32).
Min-naha l-ohra, Gest
jxebbah “il-pubblikani u
n-nisa tat-triq” mal-ewwel
iben li biddel fehmtu/
ikkonverta. Dan jidher
fil-mod kif dawn accettaw
il-predikazzjoni ta’ ndiema
ta’ Gwanni |-Battista u ta’
Gesu! Huwa ghalhekk li

L-ART IMQADDSA % APRIL - GUNJU 2012 % 29



kienu qed jisimghu li huma
l-pubblikani u n-nisa tat-triq
li “dehlin qabilkom fis-
Saltna ta’ Alla” (v.31).

Hawn min interpreta l-verb
uzat hawnhekk “dehlin
qabilkom” [bil-Grieg:
prosago| bhala wiehed i
jfisser li I-qassisin il-kbar u
x-xjuh ser jigu eskluzi milli
jidhlu fis-Saltna f’kuntrast
mal-pubblikani u n-nisa tat-
triq.> Imma dan il-verb li fit-
Testment il-Gdid jissemma
mal-20 darba, hafna drabi
jfisser sekwenza ta’ zmien.
F’dan il-kuntest, mela,

jfisser li tidhol qabel u mhux
eskluzjoni.* Il-bieb mela kien
ghadu miftuh imqar ghall-
ghedewwa ta’ Gest kemm-il
darba dawn jikkonvertu lejn
il-messagg ta’ Gesu.

Il-Parabbola tal-Ghalqa
tad-Dwieli (Mt 21,33-46)

It-tieni parabbola ssegwi dik
ta’ gabilha fejn Gesu jidher
li kien ghadu ged jindirizza
lill-istess udjenza meta
jghid: “Isimghu parabbola
ohra...” (v.33). ll-parabbola
tibda b’serje ta’ verbi li
jirriflettu dak 1i nagqraw

f’Is 5,1-7,3 fejn wiehed,

sid ta’ ghalqa “hawwilha
bid-dwieli; tellghalha hajt
tas-sejjiech madwarha, haffer
maghsar fiha, u bnielha
torri; u qabbilha lil xi
bdiewa. U siefer f’art ohra”
(Mt 21,33). Id-differenza
ewlenija bejn Isaija 5 u din
il-parabbola hija Ii fit-test
ta’ Isaija l-problema tas-sid
hija 1-ghalqa tad-dwieli,
filwaqt li f’din il-parabbola
il-problema tas-sid huma
l-bdiewa ghax meta “wasal
zmien il-frott, baghat il-
qaddejja tieghu ghand dawk
il-bdiewa biex jigbrulu
1-frott li kien imissu” (v.34)
u dawn “qabdu lill-qaddejja,
u lil wiehed sawtuh, lil iehor
qatluh, u lil iehor haggruh”
(v.35).

F’kelma ohra, f’din il-
parabbola bhal f*dik ta’
qabilha, 1-ghalga tad-dwieli
tibga’ tintuza bhala referenza
ghal Izrael, il-poplu li Alla
wera imhabba kbira lejh.
F’din il-parabbola izda rridu
ninnutaw ukoll kif is-sid ma
jeqridtx I-ghalqa tad-dwieli,
kif lanqas ma jhawwel
ghalqa tad-dwieli gdida.
Huma I-bdiewa, jigifieri,

li huma I-problema u li fl-
ahhar posthom johodhulhom
xi hadd iehor. Huwa b’dan
f’mohhna li rridu nippruvaw
nithmu din il-parabbola,
jigifieri, fil-kuntest tal-
istorja tas-salvazzjoni’ li
fiha Alla baghat tant profeti
imxebbhin f’din il-parabbola
mal-qaddejja li gew ittrattati
tant hazin. Hekk il-Profeta
Geremija kien imsawwat
(Ger 20,2); Urija l-profeta,



qatluh (Ger 26, 21-23), kif
ghamlu wkoll lill-hafha mill-
profeti kollha kif naqraw
f’Neh 9,26; u lil Zakkarija
haggruh (2 Kron 24,21).

Sid il-ghalqa izda ma qatax
qalbu u “rega’ baghatilhom
qaddejja ohra, aktar minn
qabel, u ghamlulhom
l-istess” (Mt 21,36).
Sakemm “FI-AHHAR
[bil-Grieg: hysteron]
baghatilhom lil ibnu” (v.37).
Jidher ¢ar li r-referenza ghal
dan ‘I-iben’ hija ghal Gesu,
imqar jekk San Mattew ihalli
barra l-aggettiv “l-ghaziz”
(bil-Grieg: agapeton) kif
naqraw f’Mk 12,6.8

Issa kien wasal iz-zmien li
s-Sid jibghat mhux aktar
il-qaddejja/profeti tieghu,
imma lill-istess Ibnu.
Ghaliex? “Minn ibni jisthu,
gal” (Mt 21,37). Il-bdiewa
izda lil dan l-iben gharfuh!
Huma raw fih ‘il-werriet’

u ghalhekk bdew jghidu
bejniethom: “‘Araw il-
werriet! Ejjew noqtluh, biex
il-wirt tieghu nihduh ahna’”
(v.38), kliem li jfakkarna
fl-istorja ta’ Guzeppi li hutu
riedu jogtluh.’

Fil-fatt dawn il-bdiewa
gabdu lil dan I-Iben “xehtuh
’il barra mill-ghalga u
qatluh” (v.39), kliem li
hafna mill-istudjuzi ta’ din
il-parabbola jqisuh bhala
referenza ghal Gesu, li gie
magqtul barra I-hitan ta’
Gerusalemm.

Fi tmiem il-parabbola,

li kienu ged jisimghu lil
Gesu gew imgeghlin jigbdu

1-konkluzjoni taghhom fuq
dak 1i fil-fatt kellu jigri
lilhom ukoll: “Issa sid
l-ghalqa x’jaghmlilhom lil
dawk il-bdiewa meta jigi?’
Qalulu: ‘Jeqridhom bla
hniena, ta’ hziena li huma, u
1-ghalqa jqabbilha lil bdiewa
ohra li jroddulu 1-frott fi
zmienu’” (vv.40-41). B’din
it-twegiba, dawn il-mexxejja
iwaqqghu l-gebla fuq
sagajhom u jikkundannaw
lilhom infushom!

Aktar minn hekk, fit-twegiba
taghhom huma jergghu
jitkellmu mill-frott b’mod illi
l-ghalqga tad-dwieli “tinghata
lil bdiewa ohra li jroddulu
I-frott fi zmienu.” Din it-
twegiba tidwi dak li naqraw
f’Salm 1,3 (‘li taghmel
il-frott fi Zzmienha”). Din
it-twegiba ghalhekk tkompli
ssahhah il-polemika kontra
Lhud li ged jigu mqabblin
mal-hziena ta’ Salm 1."
Gesu jiehu din it-twegiba
taghhom u japplikaha
ghalihom stess meta jkompli
jghidilhom: “Ghalhekk
nghidilkom li s-Saltna ta’
Alla tittieched minghandkom
u tinghata lil gens li jaghmel
il-frott minnha” (v.43). San
Mattew jaccertana li dawk li
kienu ged jisimghu lil Gesu
fehmu 1-messagg tieghu.
Hekk fil-fatt nagraw: “meta
semghu l-parabboli tieghu,
il-qassisin il-kbar u 1-Farizej
fehmu 1i hu kien qieghed
jghid ghalihom. Huma riedu
kieku jagbduh taht idejhom,
imma bezghu min-nies, ghax

kulhadd kien izommu bi
profeta” (vv.45-46). F’kelma
ohra, jidher li I-parabbola
tikkoncerna /-mexxejja ta’
Izrael u mhux lill-poplu
kollu ta’ Izrael. Huma dawn
il-mexxejja i kienu qed
jitilfu posthom biex dan
jinghata “lill-gens li jaghmel
il-frott minnha” (v.43).

I1-Parabbola tal-Festa
tat-Tieg (Mt 22, 1-14)

L-ahhar mis-serje ta’

tliet parabboli hija wkoll
indirizzata lill-istess
udjenza bhat-tnejn ta’
qabilha, jigifieri, l-mexxejja
l-introduzzjoni ghal din
il-parabbola: “Gesu raga’
qabad ikellimhom bil-
parabboli u galilhom ...”
(22,1).

Il-parabbola titkellem fuq
sultan, referenza ghall-
Mulej Alla, 1i baghat lill-
qaddejja tieghu sabiex
isejhu l-mistednin ghal din
il-festa tat-tieg ta’ ibnu,

12 “jzda dawn ma ridux
jigu” (Mt 22, 3). L-uzu
tal-imperfett hawnhekk juri
azzjoni kontinwa u mhux
sempli¢iment xi haga li
grat darba. F’kelma ohra,
dawn il-mistednin baqghu
jirrifjutaw darba wara
1-ohra l-istediniet tas-sultan
ghal din il-festa ta’ ibnu, li
nistghu nghidu li hu Gesu. 3

Mill-gdid, ghalhekk, is-
sultan baghat qaddejja

ohra, u galilhom: “Ghidu
lill-mistednin: Ara, il-mejda
tieghi lesta; il-barrin u
l-ghogiela msemmna diga

magqtula u kollox lest; ejjew
ghall-festa” (v.4). [l-parabbola
hawn tkompli billi terga’ taghtina
r-reazzjoni tal-mistednin: “Izda
dawn ma tawx kas; min mar
1-ghalqa, min ghan-negozju
tieghu, u I-bqija qabdu lill-
gaddejja tas-sultan, zebilhulhom
u gatluhom.” (vv.5-6).

II-mod hazin li bih gew ittrattati
dawn il-qaddejja tas-sultan
jfakkarna f”dak li qrajna fil-
parabbola ta’ gabel din fejn
il-bdiewa qatlu lill-mibghutin ta
sid 1-ghalqa tad-dwieli. It-tifsira
taz-zewg gruppi ta’ gaddejja

li s-sultan baghat biex isejhu
lill-mistednin hija dibattibbli
hafna fost l-istudjuzi. Xi whud
izommu li I-ewwel gqaddejja
jirrapprezentaw lill-profeti ta’
Izrael 1i gew fil-bidu u t-tieni
grupp lill-profeti li gew wara.'*
Ohrajn izommu li I-ewwel
grupp jirrapprezenta l-profeti

u t-tieni jirrapprezenta lil
Gwanni 1-Battista.'s Filwaqt li
ohrajn, biex inkunu semmejna
xi whud, jaraw fl-ewwel grupp
ta’ gaddejja il-profeti, filwaqt li
fit-tieni grupp jaraw lill-appostli
u I-missjunarji tal-knisja tal-
bidu.'

b

Kull pozizzjoni tista’ tkun
possibbli. [zda dak li forsi
l-aktar jinteressana hawnhekk
hija l-ingratitudni ta’ dawn
il-mistednin. Dan jidher tajjeb
meta nqabblu din il-parabbola
mal-mod kif jirrakkuntaha San
Luga li jipprova jiskuza lill-
mistednin meta dawn jirrifjutaw
l-istedina tas-sultan. '” Dan
jikkuntrasta hafna dak li naqraw
f’San Mattew fejn il-mistednin
jaghmlu forza fuq il-qaddejja
tas-sultan (v.6).

32 & L-ArT IMQADDSA % APRIL - GUNJU 2012

Ir-reazzjoni tas-sultan ghal
dawn il-mistednin ingrati, li

ma laqghux l-istedina tieghu,
mhijiex imholliha barra sabiex
tinghata minn dawk 1i kienu
ged jisimghu lil Gest bhalma
naqraw fil-parabbola ta’ qabel
din. Minflok din ir-reazzjoni
taghmel parti mill-parabbola
stess: “Is-sultan inkorla hafna,
u baghat is-suldati tieghu, qered
lil dawk il-qattiela, u harqilhom
il-belt taghhom” (v.7).

Din ir-reazzjoni tidher xi

ftit esagerata meta nqisu
l-istorja ta’ din il-parabbola.
Min-naha l-ohra jidher li din
ir-reazzjoni tidwi dak li gara
fis-sena 70 W.K. meta 1-belt

ta’ Gerusalemm giet mahruga

u meqruda mir-Rumani.
L-ewlenin insara interpretaw din
il-grajja storika bhala grajja ta’
gudizzju minn Alla fuq il-poplu
ta’ Izrael talli dawn baqghu

ma accettawx l-istediniet
tieghu.'® Tajjeb ninnutaw ukoll
li din il-belt ged tigi msejha
‘il-belt taghhom’. Jekk allura
l-parabbola qged tirreferi ghall-
belt ta’ Gerusalemm, dan ifisser
li Gerusalemm issa m’ghadhiex
aktar il-belt ta’ Alla imma biss
il-belt ‘taghhom’."

B’dan f’mohhna mela rridu
naghrfu li I-gudizzju ta’ Alla
kontra Izrael mhuwiex gudizzju
razzjali imma trasferiment
religjuz: min-nazzjon ghall-
poplu gdid ta’ Alla (21,43). Dan
ifisser li Izrael issa gie meqjus
dags il-gnus l-ohra, jew inkella
1-gnus 1-ohra tghollew ghal-livel
ta’ Izrael bhala I-poplu 1-gdid

ta’ Alla. Dan narawh rifless fil-
bqija tal-parabbola meta s-sultan
jordna mill-gdid lill-qaddejja



tieghu sabiex imorru f’salib
it-toroq u jsejhu ghall-festa
“lil kull min issibu” (22,9).

Il-gaddejja jobdu lis-sultan,
marru “u gabru lil kull

min sabu, %iziena u tajba”
(v.10), frazi li tfakkarna
"Mt 13,47-48 fejn is-Saltna
tas-Smewwiet hija mxebbha
ma’ xibka “mitfugha 1-bahar
li fiha jingabar minn kollox.”
Ir-rizultat kien li “is-sala
mtliet bin-nies ghall-mejda”
(22,10). Huwa hawnhekk
fejn naqraw kif is-sultan
dahal f*din is-sala “halli jara
min kien hemm fuq il-mejda,
u hemmhekk lemah wiehed
li ma kienx liebes ghall-festa
tat-tieg, u qallu, ‘Habib,

dan kif dhalt hawn m’intix
liebes ghall-festa?” Dak
tbikkem. Imbaghad is-sultan
qal il dawk 1i kienu geghdin
iservu, ‘Orbtulu riglejh u

idejh u waddbuh ’il barra
fid-dlam; hemmhekk ikun
hemm il-biki u t-tghazziz
tas-snien!”” (vv. 11-13).

Ix-xena tad-dhul tas-sultan
f’din is-sala biex jara min
kien hemm hija xena ta’
gudizzju. B’danakollu mill-
ewwel daqqa t’ghajn tidher
haga stramba kif wara li
s-sultan baghat jistieden lil
kulhadd issa jaghmel din
ir-reazzjoni quddiem dak

li dahal hemmhekk mhux
liebes ghall-festa tat-tieg!
X’inhi mela t-tifsira tal-
libsa tat-tieg f’dan il-kuntest
tal-parabbola? Sant’Irinew
kien wiehed minn dawk
tal-bidu li interpreta din
il-libsa mal-ghemejjel tajba
tal-bniedem.”® Huwa b’dan
il-mod li hafna studjuzi
llum ghadhom jinterpretaw
dan id-dettal ta’ din il-

parabbola.?! Din il-libsa hija
metafora tal-ghemejjel tajba
bhalma naqraw fil-ktieb tal-
Apokalissi: “u lilha nghata li
tilbes ghazel fin jghammex
l-ghajnejn ghax 1-ghazel fin
ifisser l-ghemejjel tajba tal-
gaddisin” (Apok 19,8).

L-ahhar kelmiet ta’ Gesu

li bihom jaghlaq din il-
parabbola nistghu nqisuhom
bhala gabra fil-qosor ta’

din il-parabbola: “Ghax
hafna huma l-imsejhin,
imma ftit il-maghzulin” (Mt
22,14). Dan ifisser li mhux
bizzejjed tkun imsejjah: din
is-sejha trid takkumpanjaha
bl-ghemejjel tajba, kif juri
tajjeb hafna 1-Evangelista
San Mattew b’mod specjali
fid-Diskors tal-Muntanja.

Din il-parabbola mela, li
hi t-tielet wahda f’serje
ta’ tlieta, tikkoncentra fuq

il-mod kif il-mexxejja
religjuzi Lhud ma wegbux
ghall-istediniet li kien qed
jaghmlilhom il-Mulej Alla.
Dawk li originarjament
kienu mistiedna tilfu dan
il-privilegg li issa kien ged
jinghata kemm “lit-tajbin”
kif ukoll “lill-hziena”,

jigifieri, kemm lill-Pagani kif

ukoll lil-Lhud. B’danakollu
dawk li se jmorru ghal din
il-festa huma mistennija li
jwiegbu b’mod li jixraq,
jigifieri, b’ghemejjel li juru
li huma tassew dixxipli tas-
Saltna.

Konkluzjoni

Ir-referenza immedjata
tat-tliet parabboli hija ¢ara
mill-kuntest tan-narrattiva
stess, u San Mattew
jaghtihielna fuq platt meta
f1-21,45 jikteb hekk: “Meta
semghu l-parabboli tieghu
1-qassisin il-kbar u 1-Farizej
fehmu li hu kien qieghed
jghid ghalihom.” F’dan
il-punt jidher li San Mattew
igieghed taht theddida tal-
gudizzju mhux lil IZrael
kollu imma biss parti

minn dan il-poplu, jigifieri
l-mexxejja religjuzi Lhud li
ma wegbux ghas-sejhat ta’
Alla u ta’ Ibnu Gesu.

C.H. Dopp, The Parables of the
Kingdom, Rev. ed. New York 1961,
99-100.

9 Ara Gen 37,20.

10 F’Mk 12,8 I-iben l-ewwel
jinqatel u imbaghad jigi mixhut
barra mill-ghalga. Mattew ibiddel
din is-sekwenza u jghidilna li
l-bdiewa l-ewwel xehtu ’1 barra
mill-ghalqa tad-dwieli lill-iben u
mbaghad qatluh, sekwenza li tagbel
aktar ma’ dak li jidher li gara lil
Gesul. Ara Lhud 13,12; Gw 19,20.

11 Fuq dan il-punt, ara, ALLAN W.

MARTENS, ‘Produce Fruit Worthy of
Repentance’: Parables of Judgment

against the Jewish Religious

Leaders and the Nation (Matt
21:28-22:14, par.; Luke 13:6-9), in
The Challenge of Jesus’ Parables,
edited by Richard N. Longenecker,
Grand Rapids/MI 2000, 160.

12 L-ikla tat-tieg hija metafora
ghas-Saltna Messjanika
Eskatologika u I-ferh taghha. Ara,
per ezempju, Isa 25,6; Apok 19,7-
9. Ara wkoll Isa 54,5; Mt 25,10.
Ix-xena ta’ ikla marbuta mal-migja
tal-Messija tkompli wkoll f’kitbiet
Lhud tat-2 Seklu WK., Bar. 29:1-8.
13 Fl-Evangelju Gesu jigi msejjah
bhala gharus. Ara Mt 9,15; 25,1-13.
14 Ara RoBerT H. GUNDRY,
Matthew: A Commentary on His
Handbook for a Mixed Church
under Persecution, 2" ed, Grand
Rapids 1994, 437.

15 Ara, DoNALD A. HAGNER,
Matthew (= World Biblical
Commentary) 2, Dallas 1995, 630.

16 Ara MADELEINE BoUCHER, The
Parables, Rev. ed. Wilmington
1983, 104.

17 Ara Lq 14, 15-24.

18 Din hija l-interpretazzjoni
moghtija minn bosta studjuzi.
Ara, per ezempju, BERNARD B.
Scott, Hear Then the Parable: A
Commentary on the Parables of
Jesus, Minneapolis 1989, 163.

19 Fuq dan il-punt, ara, R.T.
FraNCE, The Gospel of Matthew
(= The New International
Commentary on the New
Testament), Grand Rapids/MI
2007, 825.

20 Ara t-trattat Kontra I-Ereziji ta’
Sant ’'Irinew, 4.36.6.

21 Ara per ezempju, W. DAwWSON,
The Gate Crasher, in ExpTim 85
(1974) 304-6.

Wahda mis-sentenzi l-kbar nett li ghandu San Pawl fl-Ittri tieghu - kbar bhal - “Imitaw lili
bhalma jien imitajt lil Kristu” (1Kor 11,1); “Dak li ma kienx jaf X’inhu dnub, Alla ghamlu
dnub ghalina” (2Kor 5,21); “Nghix imma mhux jien imma Kristu jghix fija” (Gal 2,20);
“Bizzejjed ghalik il-grazzja tieghi, ghax il-qawwa tieghi tidher fl-aqwa taghha sewwa sew fejn
hemm id-dghajjef” (2Kor 12,9); “Jiena nghodd kollox bhala telf hdejn il-qligh kbir li hemm

filli naghraf lil Kristu Gesu Sidi;
minhabba fih ridt li nitlef kollox,
u nghodd kollox bhala knis,
biex nirbah lil Kristu” (Fil 3,8);
wahda minn dawn is-sentenzi
hija: “Fejn kotor id-dnub, kotrot
fuq li kotrot il-grazzja” (Rum
5,20)

Ma qalx San Pawl: ‘Fejn

kotor id-dnub, kellha toktor
il-penitenza, jew ‘Fejn kotor id-
dnub, kellha toktor I-indiema.
Jidher li ghandna xi haga f'din
id-direzzjoni fir-rakkont ta’
Zakkew.

Gesu ma jitolbux jindem
l-ewwel. Gestt ma semmilux
dnubietu. Gesu refa’ biss
ghajnejh u lemah lil dak li ried
jara Gestt min hu fis-sigra u
sejjahlu burgenza. Il-Papa
Gwanni Pawlu 1, fl-Ittra ta’
Hamis ix-Xirka tas-sena 2002
lis-sacerdoti, kitbilhom: “Il-
hniena diga waslet ghandu bhala
rigal abbundanti moghti lilu
bxejn. Il-hniena lahqet qabel
Zakkew” (#6).

San Luqa jibda r-rakkont bid-
deskrizzjoni ta’ “Gesu dahal
Geriko u kien ghaddej mit-triq",
litteralment, “kien ghaddej
minn nofsha’, bla hsieb li jieqaf
hemm. Imbaghad jiddeskrivi lil
Zakkew, il-protagonista: “Mela
jkun hemm ragel, jismu Zakkew;
dan kien wiehed mill-kapijiet tal-
pubblikani, u kien ghani.”

Zakkaios huwa l-isem Grieg
ghal-Lhudi Zakkai, li jfisser
“pur, innocenti”! Xogholu kien
li jiehu l-kuntratti minghand
ir-Rumani biex jigbor it-taxxi.
Ir-Rumani kienu jimponu
somma ta’ flus li t-tali belt
kellha thallas. Geriko kienet

belt sinjura minhabba li kienet
oasi f’nofs iz-zona tad-Dezert
ta’ Guda. Allura s-somma kienet
ikbar. Il-kap tal-pubblikani kien
ikun wiehed li jitfa' t-tender u
jiehu l-inkarigu li jigbor dik it-
taxxa ghar-Rumani. Diga t-taxxi
hadd ma jiehu gost bihom,
ahseb u ara I-Lhud it-taxxi
ghall-hakkiema pagani Rumani.
Ghal dik il-bicca xoghol, il-kap
tal-pubblikani kien jiehu ghalih
certa commission. Nimmaginaw
kemm dawn in-nies kienu
mahbuba min-nies! Terga,
Zakkew kien ghani, u bejn
l-ghira u bejn is-suspett li kien
gieghed jiehu ghalih flus niesu
stess, kien mibghud iktar u iktar.

Imma Zakkew “Kellu xewqa li
jara min kien Gesii, imma ma
setax minhabba I-folla, billi kien
ragel qasir.”

Il-verbi kollha f'dan il-vers
huma fl-imperfett fil-Grieg,
jigifieri azzjoni ripetuta jew
prolungata fil-passat: mhux
darba biss Zakkew fittex li jara
lil Gest,, imma hafna drabi,
imma wkoll ripetutament ma
setax ghax kien qasir.

Proprjament, Zakkew mhux
ried jara /il Gestt imma Gesu
min kien. Kien ilu jisma’ fuqu,
ipprova ripetutament jara lil

din il-persuna li thalli tant
impressjoni fuq in-nies. Zakkew
jaghmel I-ewwel pass lejn il-
konverzjoni: 1-ewwel kien jixtieq
jara min kien Gesu. Tikkonverti
proprjament mhux ghax thoss
il-guh jaghfas fuqek u tghid
ahjar immur lura ghand missieri
ghax hemm hemm il-hobz,

biex ma nibqax bil-guh (bhal
fil-parabbola tal-Iben il-Hali
f’Luqa 15). Tikkonverti jigifieri



tikkonvin¢i ruhek li huwa
ghand Gesu li trid tmur ...
jghid x’jghid haddiehor;
huma x’inhuma ¢-cirkostanzi
li se ssib madwarek; huma
x'inhuma l-pregudizzji li
jdawruk (il-Mara 1-Midinba
f’Luga 7).

La ried jaghmel dan il-pass,
Zakkew “Ghalhekk mar jigri

'l quddiem u xxabbat ma’
sigra tat-tin selvagg, ghax
minn dik in-naha kien se

jghaddi.”

“Ghalhekk, jigifieri mhux
biss ghax kien qasir, imma
wkoll ghal dak il-ghan li
jara Gesl min kien. Zakkew
kien ta’ statura qasira (anke
metaforikament - kien

zgur imbaxxi min-nies
minhabba xogholu; min

jat kemm kienu jobzqulu
meta kien ikun ghaddej,
min jaf kemm botti, kemm
kliem hazin, min jaf kemm
xtaqulu deni ... u l-istatura
tieghu quddiem in-nies
dejjem tickien). U hu fittex
ripetutament jara Gestt min

kien, dan ir-ragel ta’ statura
hekk kbira. F’Luqa 8,35-43,
wagqt li Gest kien riesaq lejn
Geriko, kien ghadu kemm
ta d-dawl lil ragel aghma.
Minhabba x-xoghol tieghu,
zgur li Zakkew kien diga ra
li iktar ma jigu nies lejn il-
belt, iktar hemm cans jigbor
flus f’taxxi. Zgur li kien diga
sema’ bGesu u bl-istatura
kbira tieghu li anke jfejjaq
lill-ghomja. Allura gera’l
quddiem, biex ikun jista’
jara lil Gestt u jara min kien
tassew ... ried jaffac¢jah,
jara wiccu, jarah billi hu
jhares lejn wiccu, jigi wicc
imb wi¢¢ mieghu. Zakkew
jaghmel it-tieni pass fil-
konverzjoni tieghu: ha 1-passi
konkreti: gera 'l quddiem u
tela’ mas-sigra biex jeghleb
il-limitazzjonijiet tieghu u
jilhaq l-ghan tieghu li jara
lil Gest. Kemm indumu
nilaghbu ahna kultant mal-

konverzjoni: ma nagbadx

u niddeciedi! Ma nagbadx

u naqta. Ma nagbadx u
niehu passi konkreti! Illum.
Issa. Zakkew, I-innocenti
(forsi ironikament), ried
jaghmel il-kontijiet mieghu
nnifsu: ghaliex jien dejjem
nickien fl-istatura f’ghajnejn
in-nies, u dan il-bniedem
dejjem jikber? Ghaliex? Min
hu? X’ghandu differenti?
Zakkew bdecizjoni soda
(gera’l quddiem, mhux
kaxkar saqajh, ma qalx: u
iva, imbaghad narah ghada,
forsi jerga’ jghaddi ...) ried
jaghmel il-kontijiet mal-
verita. U bdiet il-konverzjoni
tieghu!

Tela’ ma’ tina selvagga ...
sigra li ma kinitx taghmel
frott li ghalih kienet
maghrufa Geriko. Dik
is-sigra ma kinitx taghtih
qligh f’xogholu. Zakkew
kien determinat li jiffac¢ja

s-sitwazzjoni personali ...

u ma hax mezzi mizuri.

Kien determinat u ha
1-mizuri kollha shah u
bdecizjoni impressjonanti.
Nimmaginaw kemm botti
meta n-nies jaraw bniedem
li xogholu kien dagstant
mibghud jixxabbat ma’ sigra!

Zakkew ghamel hekk “ghax
minn hemm kellu jghaddi
(“dierkheto” fil-Grieg)”. Luqa
juza l-istess verb fil-Grieg
ghal Gesu li jghaddi minn
nofs Geriko. Fil-v.1 Luqa
jghid li Gesu kien ghaddej
min-nofs Geriko, gisu bla
hsieb li jieqaf; issa jghaddi
minn go nofs il-hajja ta’
Zakkew ... biex jieqaf wahda
sew!

Ikompli jirrakkonta Luqa:
“Gestl, kif wasal hemm, hares
’il fuq u qallu: “Zakkew, isa,
inzel minn hemm, ghax illum
jehtiegli noqghod ghandek.”




II-verb anablépsas fil-Grieg jista
jfisser zewg affarijiet: jew ‘hares
il fuq jew ‘rega’ hares. Hares ’il
fuq ghax Zakkew kien fil-gholi
tat-tina selvagga. Rega’ hares
jekk kien gharrex ghal Zakkew
iktar minn darba, kif Zakkew
kien ipprova ripetutament jara
Gest min kien. It-tfittxija ta’
Zakkew kienet ilha li bdiet ... u
dik ta’ Gesu ukoll!

“Isa” ... int ilek tipprova tara min
jien; ilek li bdejt il-konverzjoni
tieghek (ghax min ifittex lil

Alla jkun diga sabu!) ... u jien
ukoll ili ngharrex ghalik. Issa
z-zmien tat-tfittxija ghadda; issa
l-mument li sibna lil xulxin!

“Inzel minn hemm” ... jekk
jinzel, l-istatura ta’ Zakkew se
ssir dags dik ta’ Gest, u ta’ Gesu
dags dik tieghu. Se jkun jista’
jhares lejn Gestt mhux mill-
gholi imma wic¢¢ imb wice. U
anke Gesu. Zakkew kien ilu

li beda jfittex lil Gest, u anke
Gesu kien ilu li beda jfittex lil
Zakkew. Issa jistghu jharsu
f’ghajnejn xulxin. Issa jistghu
jiffac¢jaw il-verita f’xulxin. Fil-
Mara I-Midinba Gestt ma rax
il-flixkun tal-fwieha minn barra:
ra l-fwieha ta’ gewwa l-flixkun.
F’Zakkew Gestt ma rax ir-

ragel qasir fl-istatura fizika: ra
r-ragel li kien ilu jfittex li jara
min kien hu. Gest f’Zakkew ra
ragel li ried bdeterminazzjoni
jiffac¢ja r-realta fuqu nnifsu, li
ried jiffac¢ja l-verita, li hi Gesu
nnifsu!

“IMlum” ... f’Luqa tfisser li
s-salvazzjoni hija readily
available, waslet (“Illum
tweldilkom Salvatur” (Luqa
2,11); “Din il-kitba sehhet illum
intom u tisimghu” (4,21); “Illum

stess tkun il-genna mieghi”
(23,43). Illum huwa l-mument
dejjiemi tas-salvazzjoni.

“Jehtiegli” huwa l-verb
importanti hafna f’Luqa tan-
necessita, tal-htiega ta’ Alla.
“Jehtiegli nkun f'dak li hu ta
missieri” (Luqa 2,49); “Bin
il-Bniedem jehtieg li jbati, jkun
michud ..” (9,22); “Jehtigilna
nahbtu ma’ gzira” (27,26) ...

“Noqghod ghandek”, mhux
nghaddi ghal kikkra te u bicca
kejk biss; jehtiegli noqghod (u
nibga’ ghandek) fit-tul, minn
issa’l quddiem, ghal dejjem.

Ir-reazzjoni ta’ Zakkew ghall-
istedina tieghu nnifsu ta’ Gesu
kienet: “Dak nizel bla telf ta’
Zmien, u kollu ferhan laqghu
ghandu.”

Nizel bla telf ta’ zmien; hekk kif
tela’ jigri biex ifittex min kien
Gesuy, issa li sabu, issa jinzel
jigri. Ma jimpurtax li ma ghadux
fi statura oghla minn ta’ Gesty;
issa jaf li se jiffac¢ja lil Gest, lil
dak li ried ikun jaf min kien.
Issa se jiffac¢ja lilu nnifsu ... u
allura m’hemmx ghalfejn ikun
fil-gholi.

“Kollu ferhan” ... il-ferh tas-
salvazzjoni diga kisbu Zakkew ...
bhalma 1-Mara Midinba kienet
taf li kisbet il-mahfra qabel

ma marret ghand Gest. Il-ferh
tal-mahfra, tas-salvazzjoni.
hupedéksato auton kairon:
il-Grieg jaghmel enfasi fuq
l-attitudni ta’ Zakkew: laqghu
ghandu kollu ferhan. Zakkew
jaghmel it-tielet pass fil-
konverzjoni tieghu: 1) l-ewwel
kien jixtieq jara min kien
Gesu; 2) imbaghad ha 1-passi
konkreti: gera 'l quddiem u

tela’ mas-sigra biex jeghleb il-
limitazzjonijiet tieghu u jilhaq
l-ghan tieghu li jara lil Gest.

3) Issa jilga’ ghandu lil Gest. U
bla telf ta’ zmien, ghax il-passi
konkreti ghall-konverzjoni ma
jippermettux kompromessi,
ma jippermettux tlajjar, ma
jippermettux posponimenti, ma
jippermettux self-complacency,
“ghada ... u ghalissa ... u
mbaghad ... imma ... min jaf?

Ta’ min jinnota haga
importanti. X’kundizzjonijiet
ghamel il-Missier lil Ibnu
z-Zghir biex jerga’ jaccettah
lura? X’kundizzjonijiet
ghamel il-Missier lil Ibnu
1-Kbir biex jirranga mieghu?
X’kundizzjonijiet ghamel
Gesu lill-Mara I-Midinba biex
jahfrilha? X’kundizzjonijiet
ghamel Gesu lil Zakkew biex
jidhol ghandu? L-ebda! Xejn!

Jekk ir-reazzjoni ta’ Zakkew
kienet dagstant sabiha, mhux
hekk dik tan-nies ta’ madwar:
“In-nies, meta rawh, lkoll bdew
igemgmu bejniethom u jghidu

li ghand wiehed midneb dahal
jistrieh.” In-nies ... kawza tal-
istatura qasira (metaforika)

ta’ Zakkew; kawza aktarx
ghaliex Zakkew ma ltaqax

qabel ma’ Gest; kawza ta’ hafna
posponimenti taghna. Ma kinux
kawza ghall-Mara 1-Midinba.
Ma kinux kawza ghal dak li
setghu jghidu ghall-Iben iz-
Zghir. Ghaliex ghandhom ikunu
kawza ghalina?

“In-nies, meta rawh”, bhalma
xtaq jara lil Gest Zakkew;
bhalma ra lil Zakkew GestL
Ghaliex in-nies rawh bmod
differenti? Ghaliex ahna naraw

in-nies bmod differenti minn kif
jarahom Gesu?

“Bdew igergru” ... mhux ghax
is-shana, mhux ghax qabez
il-kju .... Verb iehor fl-imperfett
... mhux darba, mhux dik id-
darba biss! It-tgergir fl-Iskrittura
jfisser tohodha kontra Alla
ghall-ghazliet li jaghmel: Aron
u Marija, hut Mose, igergru
ghal Alla ghax ghazel lil Mose
biex ikun il-profeta tieghu
(Num 12,2). Tohodha kontra
Gesu jfisser tgerger kontra Alla:
“Ghamilt zball li ghazilt lil dak
bhala agent tas-salvazzjoni
tieghek, ahna konna naghmlu
ahjar, ahna nafu izjed minnek.
Ma kienx messek ghamilt hekk!
Ahna profeti aktar minnek ghax
indunajna li dik mara midinba
maghrufa! Ahna kieku ma
konniex nidhlu ghand wiehed
midneb, biex jikkonverti. Ahna
mmorru biss ghand in-nies tajba
biex jikkonvertu!”

L-ewwel Gest jidhol Geriko
(eiselthon) u jkun ghaddej
min-nofsha (diérchetai);
imbaghad Zakkew jitla’ fuq
is-sigra ghax minn hemm Gesu
kien se jghaddi (diérchesthai).
Issa n-nies igergru ghax Gesu
“jidhol jistrieh (eiselthen
katalusai)” ghand Zakkew.
Il-verb “jistrieh” huwa l-verb

li minnu hu mehud in-nom
“lukanda” fit-twelid ta’ Gest:
ma kienx hemm post ghalihom
“fil-lukanda - katdluma” u
fil-parabbola tas-Samaritan it-
Tajjeb: “ghabbieh fuq il-bhima
tieghu, wasslu f’lukanda”. Mela
ghax Zakkew ma ghamilx bhan-
nies ta’ Betlehem, ghax ghamel
bhas-Samaritan it-Tajjeb, gergru
ghal Gesu! Anzi l-verb huwa



qawwi hafna, ghax letteralment
ifisser tholl it-taghbija ghal
mal-lejl, bhalma kienu jaghmlu
lill-bhejjem taghhom fil-vjaggi,
meta kienu jzarmawlhom
it-taghbija minn fughom biex
jistriehu mal-lejl. Ma kinitx
wagfa ghal te! U Gesu gisu
nehha minn fuqu taghbija kbira
meta dahal ghand Zakkew.

“Imma Zakkew, wieqaf, qal
lill-Mulej: “Ara, Mulej, nofs gidi
se naghtih lill-fogra, u jekk jien
qarraqt bxi hadd inroddlu ghal
erba’ darbiet izjed.”

Wahda mill-kawzi ghaliex
Zakkew kien ragel ta’ statura
qasira metaforikament, kienet
in-nies. Issa, malli Gesu dahal
ghandu jistrieh u gisu hall it-
taghbija minn fuqu, Zakkew
qam wieqaf: kien ta’ statura
qasira u issa qam wieqaf, ghax
quddiem Gesu nistghu nkunu
ahna, min ahna tassew. U
Zakkew proprjament kien jismu
“innocenti”. Zakkew iqum u
jaghmel stqarrija li proprjament
mbhix stqarrija ta’ htijietu imma
stqarrija ipotetika: “ghal li jista’
jkun” - “jekk sraqt lil xi hadd”
Fil-Grieg, Zakkew jaghmel
kundizzjoni ipotetika: jekk, ghal
li jista’ jkun ... jekk sraqt lil xi
hadd. Zakkew gieghed jghid li
jekk ghamilha, ma ghamilhiex
ghax ried, imma jekk isib li

kien involut f’xi haga hekk, se
jrodd lura bil-kbir, erba’” darbiet
iktar. Ir-raba’ pass ta Zakkew
lejn il-konverzjoni: 4) jinqata’
mill-passat u jaghmel it-tajjeb,
bhala sinjal ta’ dak il-qtugh mill-
passat.

“Qallu Gesi: “Fdin id-dar illum
dahlet is-salvazzjoni, ghax dan ir-
ragel ukoll huwa bin Abraham.”

Is-salvazzjoni dahlet ghax
dahal Gest; imma Gesu dahal
ghax Zakkew lagghu ghandu.
“Ium” mill-gdid tfisser ir-ready
availability tas-salvazzjoni. La
Zakkew huwa bin Abraham,
huwa Lhudi, imma fuq kollox
ghax hu emmen bhal Abraham
fil-weghda ta’ Alla. Ghalkemm
ta’ statura qasira, xorta emmen.
U I-fidi tieghu xxebbhu ma’
Abraham.

“Ghax Bin il-bniedem gie jfittex
u jsalva l-mitluf.”

1I-punch line tal-istorja: Bin il-
bniedem gie “jfittex” ... bhalma
Zakkew kien ilu jfittex li jara
min kien Gesu. Gie jfittex u
jsalva; gie jfittex biex isalva. La
Zakkew kien ilu jfittex li jara
min kien Gesu, ifisser li Zakkew
kien ilu jfittex is-salvazzjoni.

La Zakkew kien ilu jfittex li

jara min kien Gesty, issa ra min
kien tassew: dak li jfittex biex
isalva. Dak li kien mitluf ghax
f’ghajnejn in-nies kien publikan
u midneb (ghax kienu jigu
identifikati), dak li kien tant
qasir fl-istatura, issa gie Gesu
nnifsu biex ifittxu ha jsalvah.
Kollox inizjattiva ta’ Gesl:
ifittex u jsalva, ifittex biex isalva.
Zakkew ifittex li jara min kien
Gesy, issa Gesti mhux biss ihares
’il fuq u jsibu, imma gie jfittxu
biex isalvah. Il-konverzjoni

ta’ Zakkew issa hi kompluta.
Zakkew kien il-mitluf, issa hu
salvat minn Gestw.

Mill-knisja ta’ “Dominus
Flevit” wiehed ghandu
veduta stupenda fuq
Gerusalemm, imma mhux
minhabba l-panorama
wiesgha taghha. Fil-fatt

jekk il-pellegrin jitla’ aktar
fil-gholi fuq 1-Gholja taz-
Zebbug, il-panorama tal-Belt
il-Qadima ta’ Gerusalemm
maghluqa fis-swar li
jdawwruha hi aktar wiesgha.

Dak li jrendi unika I-knisja
ta’ “Dominus Flevit” mhix
il-pozizzjoni taghha, imma
l-possibilita li wiehed jara

lil Gerusalemm mill-intern
tal-knisja mit-tieqa kbira tal-
ferro battuto li fiha xbieha ta’
kal¢i fic-¢entru, li hu simbolu
tal-ghotja ta’ Gest lid-dinja.

Fl-intenzjoni tad-disinjatur
tat-tieqa din kellha sservi
mhux biss biex iddawwal il-
knisja l-aktar wara nofsinhar
meta x-xemx tinzel lejn
il-punent. It-tieqa kbira wara
l-altar kellha skop iehor:

li tfakkar fis-simbolizmu
tal-kalci bl-ostja fuqu
l-avveniment li ta’ kuljum
jigi ccelebrat fuq l-altar. Meta
wiehed ihares fit-tul lejn
it-tieqa jara kif din tirrivela
kompozizzjoni ta’ ferh fuq
livell artistiku b'tifsira storika
u teologika.

Ir-riflessjoni hi semplici
imma mimlija tifsir. Toffri
tifsira doppja. Gerusalemm
tifforma l-isfond ghall-
misteru tal-Ewkaristija
bhallikieku dan hu iffissat
fiz-zmien fil-mument tal-
istituzzjoni tas-sagrament
tal-gisem u d-demm tal-
Mulej. II-Belt il-Qaddisa

tibqa’ t-teatru tal-grajjiet
storici li huma centrali
ghall-hajja ta’ Gest, u l-aktar
dawk marbutin mal-passjoni,
mewt u qawmien tieghu
mill-imwiet. Fuq livell ta’
qari Kristjan, hi l-Ewkaristija
li taghti lil Gerusalemm
dimensjoni differenti, dik
tal-vizjoni anticipata ta’
Gerusalemm il-gdida li ghad
tinzel mis-sema.

Min jaf jekk, matul
ic-celebrazzjoni tal-
Ewkaristija fil-knisja ta’
“Dominus Flevit”, din il-
vizjoni universali tinhassx
ukoll mill-fidili meta

jlissnu 1-kelmiet ta’ wara
l-konsagrazzjoni: “Inhabbru
l-mewt tieghek, Mulej;
inxandru bil-ferh il-qawmien
tieghek; nistennewk sa ma
tigi fil-glorja”

Il-knisja ta’ “Dominus Flevit’,
izda, mhijiex is-santwarju

li jfakkar 1-Ahhar Ikla
tal-Mulej. Hu ¢-Cenaklu
s-santwarju li hu marbut ma’
din it-tifkira.

“Dominus Flevit” tfisser
“il-Mulej beka.” Fi kliem
iehor, “il-post li fih il-Mulej
beka” fuq Gerusalemm.
Is-santwarju hu marbut
mal-episodju li jirrakkonta
l-evangelista Luqa 19,37-44:

“Xhin imbaghad kien qorob
lejn in-nizla tal-Gholja
taz-Zebbug, il-kotra kollha
tad-dixxipli bdiet tfahhar lil
Alla bghajat ta’ ferh u b’lehen
gholi ghall-ghegubijiet
kollha li kienu raw, u bdew
jghidu: ‘Mbierek is-Sultan

li gej f’isem il-Mulej! Sliem

fis-sema, u glorja fl-oghla
tas-smewwiet!” Xi whud
mill-Farizej li kienu qalb
il-folla qalulu: ‘Mghallem,
¢anfarhom lid-dixxipli
tieghek’ Izda hu wegibhom
u qal: ‘Nghidilkom li, jekk
jisktu huma, jghajjat il-gebel’

Wasal qrib il-belt u, kif raha,
beda jibkiha u jghid: ‘Mhux
li gharaf imqar int ukoll
f'dan il-jum x’inhu ta’ gid
ghalik! Imma issa! Dan hu
mohbi minn ghajnejk! Ghax
ghad jigi zmien fuqek meta
l-ghedewwa tieghek idawruk
brampa u jaghlquk minn
kullimkien u jrossu fugek
minn kull naha; u jgarrfu
lilek u lil uliedek fik, u ma
jhallux fik gebla fuq ohra,
talli ma gharaftx iz-zmien
taz-zjara li saritlek!”

Jekk xi hadd jixtieq isir

jaf ir-raguni ghaliex dan
is-santwarju jinsab f'dan
il-post wiehed irid imur

lura fiz-zmien. Gesu hareg
minn Geriko u kien tiela’ lejn
Gerusalemm. Meta wasal
Betfage u Betanja, hu baghat
lid-dixxipli biex igibulu felu
ta’ hmar biex jirkeb fuqu
halli jidhol Gerusalemm.
B’hekk Gesu ghamel id-dahla
messjanika tieghu fil-Belt
il-Qaddisa. Il-versett ta’ San
Luqa jghid: “Xhin imbaghad
kien qorob lejn in-nizla
tal-Gholja taz-Zebbug” (Lq
19,37). Hi impressjonanti
x-xena tad-dixxipli li jfahhru
lil Gest. Imma kienu biss
id-dixxipli li kienu qeghdin
ifahhruh, u mhux l-ohrajn,
inkluzi 1-Farizej. Dan kollu
jispjega t-toqol u n-niket li

Gest hass f'qalbu dak il-hin.
Dan in-niket Gesu jesprimih
bil-kliem ta’ lamentazzjoni
fuq Gerusalemm. Is-
santwarju tal-“bikja” ta’ Gest
inbena aktar tard fi zmien
il-perjodu tal-Krugjati.

Fil-5 seklu, matul I-era
Bizantina, fil-post fejn illum
hemm il-knisja ckejkna
minbija fl-1955 mill-arkitett
Antonio Barluzzi diga

kien hemm knisja. Jekk
nibbazaw ruhna fuq diversi
interpretazzjonijiet ta’ fdal
ta’ skrizzjoni, nidhlu fid-
diskussjoni dwar jekk din
il-knisja kinetx iddedikata

lill-profetessa An(na),
msemmija £’Lq 2,36, jew
inkella, kif x’aktarx hu 1-kaz,
kinetx parti minn proprjeta
ta’ monaci li kienu ghas-
servizz tal-An(astasis),
jigifieri 1-Qabar ta’ Kristu.
Huma interessanti hafna
1-fdalijiet ta’ muzajci fil-
paviment tal-knisja. Fihom

insibu l-iskrizzjoni bil-Grieg:

“Xmun, habib ta’ Kristu,
bena u zejjen l-oratorju
(“euktenon”) u offrih lil
Sidna Gesu Kristu ghall-
mabhfra ta’ dnubietna u
bhala I-post fejn jistriehu
l-ahwa taghna, 1-Abbati
F}org u l-habib ta’ Kristu

Domezio” (interpretazzjoni
tal-arkeologu Frangiskan
Bellarmino Bagatti ofm).

Matul il-hakma Gharbija
hawnhekk inbniet moskea
fuq il-fdalijiet tal-knisja
Bizantina. Il-moskea kienet
tissejjah il-Moskea tar-
Rebbieh (“El Mansouriyeh”),
li recentement regghet
inbniet fi triq inqas
maghrufa tal-istess Gholja
taz-Zebbug. Il-knisja ta’
“Dominus Flevit” inbniet
fuq art li I-Kustodja tal-Art
Imgaddsa akkwistat fl-1940.

“Dominus Flevit” tinsab
nofs triq fit-telgha li mill-




Bazilika tal-Getsemani titla’
lejn il-Gholja taz-Zebbug
(meta niehdu bhala punt ta’
riferiment il-Getsemani u
mhux il-Wied ta¢-Cedron.
Din iz-zona kienet maghrufa
sa mill-qedem bhala zona
¢imiterjali. B'hekk ma kien
hemm l-ebda sorpriza meta
fl-iskavi li Patri Bellarmino

Bagatti tal-iStudium Biblicum
Franciscanum ghamel bejn
1-1953 u 1-1955 instabet

nekropoli (belt tal-mejtin,
¢imiteru) li kienet tintuza
mis-sena 136 q.K. sas-sena
300 w.K. Din in-nekropoli

nstabet flimkien ma’ rahal
ta’ zmien il-Bronz u rovini
Bizantini.

F1-20 kamra li kienu
jiffurmaw in-nekropoli
nstabu hafna osswarji

u xi sarkofagi 1 kellhom
fughom disinni ta’ fjuri u
riproduzzjonijiet ta’ dwieli.
Is-sejbiet kienu hafna aktar
minn dak li kienu stennew
l-arkeologi. L-iskavi ta’
“Dominus Flevit” baqghu
maghrufin fl-istorja tal-
iskavi tal-Art Imgaddsa u
tal-Kristjanita minhabba

s-simboli u l-ismijiet
imnaqqxin u ddisinjati fuq
dawn l-osswarji.

Flimkien mal-fdalijiet
arkeologici dawn l-osswarji
huma xhieda miktuba,
imnaqqxa fil-gebel ghall-
generazzjonijiet futuri,
tal-prezenza f’Gerusalemm
ta’ Nsara tat-tieni u t-tielet
generazzjoni. Il-fdalijiet
taghhom gew midfunin
f'dan il-post fuq 1-Gholja
taz-Zebbug, li skont il-fidi
Kristjana f'dak iz-zmien
kif ukoll skont it-twemmin

religjuz tal-Lhud Ortodossi
tallum, kien ix-xagliba tal-
Ivant tal-Wied ta’ Gosafat
(Wied ta¢-Cedron).

Skont interpretazzjoni
biblika kemmxejn
imgebbda, dan hu l-post
taz-zewg profeziji tal-
Profeta Goel (4,2; 4,12)
dwar fejn kellu jsehh
il-Gudizzju Finali.
Bizzejjed infakkru
l-ewwel profezija: “Jiena
nigbor il-gnus kollha,

u nnizzilhom fil-Wied

ta’ Gosafat; hemmhekk
naghmel haqq minnhom
minhabba f’Israel, il-poplu
u l-wirt tieghi, li huma
xerrdu fost il-gnus, u ghax
il-pajjiz tieghi qassmuh
bejniethom?”

Gosafat tfisser “Alla
jiggudika” imma l-profeta
xaktarx kien qed jitkellem
bmod simboliku dwar
il-post tal-gudizzju u dan
mhux necessarjament
jindika post geografiku.

Dawn is-simboli fuq
l-osswarji gew studjati
minn Patri Bellarmino
Bagatti u Jozef Milik.
Huma mnaqqgxin fuq
il-gnub tal-osswarji
forom ta’ slaleb, l-ittra
“tau”, monogrammi
Kostantinjani, u xi 40
skrizzjoni bl-Ebrajk,
Aramajk u Grieg. Hemm
ukoll ismijiet li nsibhom
fit-Testment il-Gdid,
bhalma nghidu ahna
Marija, Marta, Philo, i¢-
Cirinew, Mattew, Guzeppi
u Gest. Bagatti u Milik,
quddiem din l-evidenza,



ikkonkludew li din in-nekropoli
kienet post tad-dfin ghall-
Kristjani Lhud.

Iz-zjara ta’ “Dominus Flevit” hi
ghaldagstant moghnija b’xhieda
storika li ghandha importanza
kbira ghall-Insara. Dawn
l-osswarji u I-ismijiet taghhom
ifakkruna fir-rabta kontinwa li
tghaqqad il-fidi tad-dixxipli ta’
Gestt ma’ dik tal-Insara tat-tieni
u t-tielet generazzjoni li kienu
jghixu fl-Art Imqaddsa u ghall-
Insara tal-generazzjonijiet li gew
wara.

Bhala sinjal li tmissu biidejk

ta’ din il-kontinwita ta’
tradizzjoni nsemmu d-drawwa li
I-Frangiskani tal-Art Imqaddsa,
mit-tieni Erbgha tar-Randan,
izuru u jiccelebraw 1-Ewkaristija
t’xi santwarji marbutin mat-
tifkiriet tal-Passjoni ta’ Kristu
fiz-zona ta’ Gerusalemm. Dawn
il-pellegrinaggi, immexxijin
mill-Frangiskani, jiehdu sehem
fihom I-Insara lokali, kif ukoll

> <«

Is-santwarji ta’ “Dominus Flevit”

Wit/
>,

hu I-ewwel wiehed li jzuru
l-Frangiskani f'din il-mixja
spiritwali tar-Randan. Il-qari
tal-Quddiesa li tigi ¢celebrata
t'din I-okkazjoni huma ¢centrati
fuq il-versetti li jitkellmu mill-
bikja ta’ Gest1 fuq Gerusalemm.
Hu tassew don ta’ grazzja li
wiehed jisma’ dawn il-kelmiet
f'din il-knisja ckejkna filwaqt li
jhares lejn Gerusalemm mit-
tieqa kbira li f’nofsha hemm
il-kalei.

I1-Belt il-Qaddisa donnha tidher
trasfigurata u 1-fatt li cahdet

li tirrikonoxxi lil Gesti bhala
1-Messija jidwi fil-kliem tal-
Profeta Geremija: “Aghtu glorja
lill-Mulej, qabel ma jidlam u
qabel ma jitfixklu riglejkom

fuq il-muntanji bejn dawl u
dlam. Intom tistennew id-dawl
imma hu jibdlu fis-swied, sa

ma jaghmlu dlam. Jekk intom
ma tisimghux, nibki mqar bil-
mohbi minhabba kburitkom.
Ghajnejna jdemmghu u jxerrdu
d-dmugh, ghax eziljaw il-merhla
tal-Mulej” (Ger 13,16-17).

